
2020 йил 25 январдан чиқа бошлаган       

Ўзбекистон  Республикаси Президенти 
Матбуот хизмати сурати.

Ўзбекистон халқининг Буюк Ғалаба-
га қўшган ҳиссаси беқиёс. 1941 йилда 
республикамиз аҳолиси 6 миллион 800 
мингдан зиёд кишини ташкил этарди. 
Уруш бошланиши билан қарийб 2 мил-
лион юртдошимиз фронтга отланди. 
Ҳар бири том маънода қаҳрамон бўл-
ган бу азиз инсонларнинг 500 мингдан 
зиёди шафқатсиз жангларда ҳалок 
бўлди, яна минглаб ватандошимиз 
урушдан ногирон бўлиб қайтди.

Халқимиз туну кун тинимсиз меҳнат 

ªЗБЕКИСТОН ПРЕЗИДЕНТИ ¡АЛАБАНИНГ 78 ЙИЛЛИГИГА 
БА¡ИШЛАНГАН ТАНТАНАЛИ ТАДБИРЛАРДА ИШТИРОК ЭТДИ

Ўзбекистон Республикаси Президенти Шавкат Мирзиёев Россия Федерацияси Президенти Владимир Путиннинг 
таклифига биноан Москва шаҳрига амалий ташрифи доирасида 9 май куни Иккинчи жаҳон урушидаги 

Ғалабанинг 78 йиллигига бағишланган тантанали тадбирларда иштирок этди.

Давоми 3-бетда

Бугуннинг гапи

²АМКОРЛИКНИНГ САМАРАЛИ 
ВА ИШОНЧЛИ МАКОНИ

ПРезИдентИМИзнИнг геРМанИяга таШРИФИ доИРасИда оКМК Ва 
еВРоПа КоМПанИялаРИ ЎРтасИда қИйМатИ 1,45 МИллИаРд еВРодан 

зИёд ҳужжатлаР ИМзоландИ
тараққиёт стратегиясида мавжуд захира ва 
имкониятларни сафарбар этган ҳолда, 2026 
йилга бориб аҳоли жон бошига ялпи ички 
маҳсулотни 1,6, саноат маҳсулоти ҳажмини 1,4 
баробар ошириш вазифаси қўйилган. Бунга, 
аввало, драйвер соҳаларда, “хомашёдан — тайёр 
маҳсулотгача” тамойили асосида саноат кластери 

тизимини ривожлантириш орқали эришиш 
мумкин. Мисол учун, мис саноати кластерини 
ташкил этиш билан мис ва ундан бошқа 
маҳсулотлар ишлаб чиқариш ҳажмини 3 карра 
кўпайтириш режалаштирилган. 

Мулоҳаза

ОСОЙИШТА ВА ФАРОВОН 
КУНЛАРИМИЗ АСОСИ
аждодларимиз мардлиги ва 
матонати билан ¿адрланади

Иккинчи жаҳон урушида ҳалок бўлган аждодларимизнинг сўнмас 
хотирасини ёд этиб, уларнинг руҳига ҳурмат бажо келтириш биз 
учун ҳам қарз, ҳам фарздир. негаки, ҳеч шубҳасиз, орадан қанча 
йиллар, замонлар ўтмасин, бу урушда эришилган ғалабанинг 
қадр-қиммати ва аҳамияти тобора ортиб бораверади. 

Бугунги ёруғ, мусаффо осмонимиз 
софлигини, ҳозирги тинч, осуда ҳаёти-
мизни таъминлаш учун букилмас иро-
да ва жасорат намунасини кўрсатган, 
Ватан учун азиз жонини фидо қилган 
мард ва жасур ота-боболаримиз мато-
натини ҳеч қачон унутмаймиз!

Иккинчи жаҳон уруши ҳақиқа-
тан ҳам инсоният тарихидаги энг 
даҳшатли, энг қонли қирғин бўл-
ган. Бу уруш инсоният, шу жум-
ладан, халқимиз бошига қандай 
оғир азоб-уқубат ва талафотлар,  

беҳисоб қурбонлар келтиргани та-
рихдан яхши маълум.

Президентимиз Шавкат Мирзиёев 
ташаббуси билан Иккинчи жаҳон уру-
ши йилларидаги тарихимизни ўрга-
нишда том маънода янги давр бошлан-
ди. Хусусан, 2020 йилга қадар уруш 
бошланган пайтда юртимиз аҳолиси  
6 миллион 551 минг кишини ташкил 
этган ва уларнинг 1 миллион 500 минг-
га яқини урушда иштирок этган, деб  
ҳисобланар эди. 

Давоми 2-бетда

ХОТИРА МУ£АДДАС
бир-биримизни ¿адрлаб 

яшаш — олий саодат!

Меҳрли сиёсат

5-бетга қаранг.

Озарбайжон элчиси ²усайн ГУЛИЕВ:

ОЗАРБАЙжОН — ªЗБЕКИСТОН 
ªРТАСИДАГИ ДªСТОНА муНОСАБАТЛАР

10 май куни озарбайжон халқи ва ушбу мамлакатннинг барча 
дўстлари муҳим сана — буюк давлат арбоби, оқил сиёсатчи ва 
атоқли инсон, озарбайжон Республикаси Президенти ҳайдар 
алиев таваллудининг 100 йиллигини нишонлайди. Шу муносабат 
билан “дунё” аа мухбири озарбайжоннинг мамлакатимиздаги 
элчиси ҳусайн гулиев билан суҳбатлашди.

муста³камланишида ²айдар Алиевнинг тарихий ºрни му³им

Давоми 2-бетда

Давоми 3-бетда

Буюк ўзБек йўли

Президентимиз Шавкат Мирзиёев 
янгиланган Конституцияни ҳаётга жорий 
этиш бўйича чора-тадбирлар муҳокамаси 
юзасидан олий Мажлис палаталари, 
сиёсий партиялар, суд ва ижро этувчи 
ҳокимият органлари раҳбарлари ҳамда 
жамоатчилик фаоллари билан 8 май 
куни ўтказган мулоқотида олдимизда 
турган ғоят муҳим вазифалар ҳақида 
тўхталиб ўтди. 
Бу кенг жамоатчилигимиз томонидан 
эътироф этилмоқда. қуйида шу ҳақдаги 
фикрлар билан танишасиз.

қилиб, улкан миқдордаги озиқ-овқат, 
кийим-кечак, қурол-аслаҳа, дори-дар-
мон захираларини жанг майдонларига 
узлуксиз етказиб берди. Ўзбекистонга 
170 га яқин завод ва фабрика эвакуа-
ция қилинди ва қисқа муддатда қайта 
ишга туширилди.

Урушдан жабр кўрган 1 миллион 500 
мингдан ортиқ кексалар, аёллар ва бола-
лар республикамизга кўчириб келтирил-
ди. Уларнинг 200 мингдан зиёди ота-она-
сидан айрилган етим болалар эди.

Юртимизда Иккинчи жаҳон урушида 
жанг қилган ва фронт ортида фидо-
корона меҳнат қилган аждодларимиз-
нинг жасоратини абадийлаштиришга 
алоҳида эътибор қаратилмоқда. Уруш 
қатнашчилари ва ногиронлари ҳар 
йили рағбатлантирилмоқда, уларнинг 
соғлиғини асрашга устувор аҳамият 
берилмоқда. Тошкент шаҳрида улкан 
Ғалаба боғи очилди, унда “Матонат 
мадҳияси” ёдгорлиги ва Шон-шараф 
музейи барпо этилди.

Москванинг Қизил майдонида 
 Ғалаба паради бўлиб ўтди. Уни Бела-
рус Президенти Александр Лукашен-
ко, Қозоғистон Президенти Қосим-Жо-
март Тоқаев, Қирғизистон Президенти 
 Садир Жапаров, Тожикистон Прези-
денти Эмомали Раҳмон, Туркманистон 
Президенти Сердар Бердимуҳамедов 
ва Арманистон Бош вазири Никол 
 Пашинян ҳам кузатди.

Тадбирдан сўнг Ўзбекистон раҳ-
бари бошқа давлатлар етакчилари 

билан бирга Александр боғидаги 
“Номаълум аскар” ёдгорлигига гул-
чамбар қўйди ва Иккинчи жаҳон 
урушида Ватан ҳимояси йўлида ҳа-
лок бўлган аскарлар, шу жумладан, 
ўзбек ўғлонлари хотирасига ҳурмат 
бажо келтирди.

Ўзбекистон Республикаси Прези-
денти Шавкат Мирзиёев Москвага ама-
лий ташриф доирасида Қирғиз Респуб-
ликаси Президенти Садир Жапаров 
билан учрашув ўтказди.

Давлат раҳбарлари икки томонлама 
кун тартибининг долзарб масалалари-
ни муҳокама қилдилар ҳамда бўлажак 
олий даражадаги тадбирлар режасини 
кўриб чиқдилар. 

Шу билан Ўзбекистон Президенти-
нинг Россияга амалий ташрифи якун-
ланди.

ЎзА

КАТТА вО£еАЛАР ЭвРИЛИШИ

Олиб бОрилган илмий изланишлар 
натижасида Орден ва медаллар билан 
мукОфОтланган ЎзбекистОн вакилларининг 
сОни бЎйича ҳам Ойдинлик киритилди. 
илгари бу кЎрсаткич 120 минг, деб қайд 
этилар эди. Янги маълумОтларга асОсан, 
иккинчи жаҳОн урушида 200 мингдан 
зиёд аскар ва Офицерларимиз жангОвар 
давлат мукОфОтлари билан тақдирлангани 
аниқланди. жумладан, илгари 280 нафар, 
деб ҳисОблаб келинган ЎзбекистОнлик 
сОвет иттифОқи қаҳрамОнлари сОни 301 
нафар экани, 70 нафардан зиёд юртдОшимиз 
учала даражадаги “слава” Орденига сазОвОр 
бЎлгани Ўз тасдиғини тОпгани, тарихий 
ҳақиқатнинг юзага чиқишига Олиб келди. 

Жаҳон архивлари ўрганилиб, янги 
топилган маълумотлар таҳлил қилин-
ганда эса Ўзбекистондан 2 миллионга 
яқин киши урушга сафарбар этилгани 
маълум бўлди. Демак, ҳар уч ўзбекис-
тонликдан биттаси қўлига қурол олиб, 
жанг қилган, 451 минг юртдошимизнинг 
номи ва тақдири шунча йиллар даво-
мида эътибордан четда қолиб келган. 

Бундан ташқари, илгари 396 минг 
 Ўзбекистон фуқароси урушда ҳалок 
бўлган, дейилган бўлса, аслида бу 
рақам 500 мингдан зиёд бўлган, 158 
мингдан кўпроғи бедарак йўқолган. 

Олиб борилган илмий изланишлар 
натижасида орден ва медаллар билан 
мукофотланган Ўзбекистон вакиллари-
нинг сони бўйича ҳам ойдинлик кири-
тилди. Илгари бу кўрсаткич 120 минг, 
деб қайд этилар эди. Янги маълумот-
ларга асосан, Иккинчи жаҳон урушида 
200 мингдан зиёд аскар ва офицерла-
римиз жанговар давлат мукофотла-
ри билан тақдирлангани аниқланди. 
Жумладан, илгари 280 нафар, деб 
ҳисоблаб келинган ўзбекистонлик 
 Совет Иттифоқи Қаҳрамонлари сони  

301 нафар экани, 70 нафардан зиёд 
юртдошимиз учала даражадаги 
 “Слава” орденига сазовор бўлгани ўз 
тасдиғини топгани, тарихий ҳақиқат-
нинг юзага чиқишига олиб келди. 

Ўша оловли йилларда Ўзбекистон-
да етти ёшдан етмиш ёшгача бўлган 
халқимиз “Ҳамма нарса — фронт учун, 
ҳамма нарса — ғалаба учун!” деб яша-
ди. Ором ва ҳаловатдан воз кечиб, ти-
нимсиз оғир меҳнат қилди. Ўзбекистон 
фронтнинг мустаҳкам таъминот база-
сига айланди. 

Ўзбекистон уруш майдонларига 
жуда катта миқдорда ҳарбий техника, 
қурол-яроғ, дори-дармон, кийим-ке-
чак, озиқ-овқат маҳсулотлари етказиб 
берадиган муҳим таянч марказлари-
дан бирига айланди. Ишлаб чиқариш 
корхоналари ҳарбий мақсадларда 
қайта ташкил этилди. Жумладан, кўп 

 миллатли аҳолимизнинг фидокорона 
меҳнати билан ўша вақтдаги 300 га 
яқин ишлаб чиқариш корхоналарида 
ҳарбий маҳсулотлар ишлаб чиқарилди. 
Шу даврда фронт ҳудудларидан юрти-
мизга 151 та завод кўчириб келтирилиб, 
қисқа фурсатда ишга туширилган. 

Кўчириб келтирилган ушбу завод-
ларда кексалар, аёллар, ўсмирлар 
туну кун машаққатли меҳнат қилгани 
ҳақиқий фидойилик, қаҳрамонлик на-
мунаси, десак асло хато бўлмайди. 
Бундай мисоллар ғалаба биз учун 
нақадар қимматга тушгани, халқимиз 
дунёни фашизм балосидан халос 
этишга қандай катта ҳисса қўшганини 
яққол намоён этади. 

Ўзбекистон меҳнаткашлари тўпла-
ган маблағлар ҳисобидан ўнлаб ҳар-
бий самолёт ва танклар, жанговар ма-
шиналар ишлаб чиқарилди.

Бундан ташқари, 1941-1945 йиллар-
да мамлакатимиз иттифоқ миқёсидаги 
улкан госпиталга айланиб, бу ерда юз 
минглаб жангчилар даволаниб, уруш 
ва меҳнат фронтларига қайтган.

Ўша суронли йиллар ҳақида  гапир-
ганда, халқимизнинг инсонпарварли-
ги, бағрикенглиги тўғрисида ҳар қанча 
фахрланиб, ғурурланиб сўз юритсак 
адолатдан бўлади.

Ўзбекистон уруш туфайли уй-жойи, 
ота-онаси ва қариндошларидан ажрал-
ган, фронт ҳудудларидан кўчириб кел-
тирилган қарийб 1 миллион 500 минг 
кишини ўз яқинларидек кутиб олди. 
Уларнинг 250 мингдан зиёди болалар 
эди. Юзлаб ўзбек оилалари эвакуация 
қилинган етим болаларни ўз тарбияси-
га олди. Охирги бурда нонини ҳам улар 
билан баҳам кўрди. 

Албатта, бу шунчаки статистик маъ-
лумотлар эмас. Бу рақамлар бошимиз-
дан кечирган уруш оқибатларини ҳеч 
қачон унутмасликка чақиради. Шу би-
лан бирга, бугунги тинч ва гўзал ҳаёт 
қадрига етиб, доимо ҳушёр ва огоҳ 
бўлишга, ёшларни Ватанга садоқат 
руҳида тарбиялашга хизмат қилади.  
Фахрийларимизнинг мардлик ва мато-
натлари, меҳнат жасоратлари бугун-
ги ва келгуси авлодлар учун ҳамиша 
ибрат намунаси бўлиб қолади. 

Шу боис, Президентимиз Шавкат 
Мирзиёев “Биз уруш ва фронт орти 
фахрийларини фақатгина байрам-
ларда эмас, балки доимо эъзозлаб, 
ардоқлашимиз, уларнинг соғлиғи 
ҳақида ҳар куни, ҳар соатда ўйла-
шимиз лозим”, дея таъкидлаган эди. 

Бу борада Президентимизнинг  
“9 май — Хотира ва қадрлаш куни-
га тайёргарлик кўриш ва уни ўтка-
зиш чора-тадбирлари тўғрисида”ги 

 қарори ҳам ҳар бир уруш қатнашчиси-
га берилаётган эътиборни ҳар кун, ҳар 
соатда ҳис қилишнинг узвий давоми-
дир. 

Аслида, бу ҳаётнинг ўзи бир синов. 
Эл-юрт манфаатини ўйлаб, юрт рав-
нақи ва халқ осойишталиги учун умри-
ни бахшида этган инсонлар борки, ҳа-
миша эъзозга муносибдир. 

Шу ўринда, тарихий адолатнинг 
қарор топиши ҳар биримизга, айниқ-
са, бугун ҳаёт бўлган уруш ва меҳнат 
фронти қатнашчиларига чуқур маъна-
вий куч беради. 

Уруш йилларида 158 мингдан ор-
тиқ юртдошимиз бедарак йўқолган. Бу 
қалбларни ларзага келтирувчи қайғули 
рақам. Боз устига, уларнинг ҳар бири  
ортида қолган яқинлари чеккан изти-
робларни ҳис қилиш ҳам жуда оғриқ-
ли. Шу боис, бедарак йўқолганларни 
қидириш, уларнинг тақдирига аниқлик 
киритиш ишлари ҳозиргача ҳам тўхта-
гани йўқ.

Бу борада уруш фахрийси Миртур-
сун Мирсоатов ва Зарифа Эшмирзае-
валар бошчилигида 1984 йилда Марка-
зий Осиёда биринчи бўлиб “Прометей” 
ватанпарварлик-қидирув экспедицияси 
ўз фаолиятини бошлаган. Экспедиция 
аъзолари Россия Федерацияси, Бела-
рус Республикаси ва Украинага бориб, 
ҳалок бўлган жангчилар қабрларини 
топишда  иштирок этган.

Мазкур экспедиция фаолияти нати-
жасида қатор марҳум ватандошлари-
миз мусулмон одатларига кўра, қайта 
дафн қилинди. Ўзбекистон Хотира ки-
тобига бедарак йўқолган, деб ҳисоб-
ланган 7,5 минг жангчи номи киритил-
ди. 

Ҳозирда хам экспедиция Иккин-
чи жаҳон урушида иштирок этган 

ватандошларимиз номларини аба-
дийлаштириш бўйича ўз фаолиятини 
“Олтин мерос” халқаро ҳайрия жамғар-
маси негизида олиб бормоқда, беда-
рак йўқолган ватандошларимизга оид 
маълумотлар аниқланмоқда.

Хусусан, бир неча йил аввал Бела-
руснинг “Виккру” қидирув отряди иш 
олиб бораётганида ботқоқликда са-
молёт қолдиқлари учради. Унда 1943 
йил 27 октябрдан бедарак йўқолган 
деб ҳисобланган ҳаво ўқчиси Ҳаким 
Ҳамдамович Музаффаровнинг жасади 
ва ҳужжатлари ҳам топилган.

Яна бир ҳолат, “Прометей” экспе-
дицияси томонидан 2020 йил Эсто-
ния Республикасида олиб борилган 
ишлар жараёнида урушда ҳалок 
бўлган ўзбек аскарининг ҳам жаса-
ди борлиги аниқланди. Унинг ёнида 
топилган медальонда эса онасининг 
исм-фамилия си, яшаш манзили қайд 
этилган экан. Бу маълумотлар асоси-
да Наманган вилояти Уйчи туманида 
ва архивларда олиб борилган қидирув 
жараёнида аскарнинг номи аниқлана-
ди. Бу 21 ёшида урушга сафарбар қи-
линган Охунжон Исомиддинов экани 
ва у  оилада ёлғиз ўғил фарзанд бўлга-
ни маълум бўлди.

Шуни ҳам қайд этиш жоизки, Прези-
дентимизнинг “Ғалаба боғи” ёдгорлик 
мажмуаси фаолиятини ташкил қилиш 
чора-тадбирлари тўғрисидаги қаро-
рида “Прометей” экспедициясининг 
иши алоҳида йўналиш сифатида қайд 
этилиб, қатор вазирлик ва идоралар-
га унинг ишида ёрдам бериш ва қўл-
лаб-қувватлаш вазифаси юклатилди. 

Муҳими, бедарак йўқолган аскар ва 
офицерларни қидириб топиш, улар-
нинг қариндошларига маълумот бе-
риш, ватандошларимизни динимиз 
одатларига кўра, дафн этиш уларга 
бўлган ҳурмат ва эҳтиром, қолаверса, 
инсоний бурчдир. Бундай мисолларни 
кўплаб келтириш мумкин. 

Зеро, барчамиз бугунги тинч ва фа-
ровон, озод ва эркин ҳаётимиз учун 
ана шундай табаррук инсонлар ол-
дида доимо қарздормиз. Шу боис, ўт-
ганларни хотирлаш ва қадрлаш, нуро-
нийларимизга эътибор ва ғамхўрликни 
янада кучайтириш, уларни ижтимоий 
қўллаб-қувватлаш мамлакатимиз сиё-
сатининг доимий эътибор марказида 
бўлиб қолаверади.

ОСОЙИШТА ВА ФАРОВОН 
КУНЛАРИМИЗ АСОСИ

аждодларимиз мардлиги ва матонати билан ¿адрланади

Қутбиддин БУРХОНОВ,
Олий Мажлис Сенатининг 
Мудофаа ва хавфсизлик 
масалалари қўмитаси 
раиси

Бошланиши 1-бетда

Бошланиши 1-бетда

— Ҳурматли элчи жаноблари, суҳба-
тимизни муҳтарам Ҳайдар Алиевнинг 
мустақил Озарбайжонни барпо этиш 
ва мустаҳкамлашдаги хизматлари би-
лан бошласак...

— Озарбайжон Республикаси Прези-
денти Илҳом Алиевнинг фармонига муво-
фиқ, 2023 йил мамлакатимизда “Ҳайдар 
Алиев йили” деб эълон қилинди.

Буюк раҳбар Ҳайдар Алиевнинг мус-
тақил Озарбайжонни қуриш ва мус-
таҳкамлашдаги хизматлари шубҳасиз 
беқиёсдир. Мустақил Озарбайжон давла-
ти яратувчиси, атоқли сиёсат ва давлат 
арбоби Ҳайдар Алиевнинг кенг кўламли 
фаолияти замонавий тарихимизнинг бу-
тун бир даврини қамраб олади.

Бу инсоннинг ҳаёти Ватанга, халққа 
бағишланган. Ҳайдар Алиев Озарбайжон 
Уйғониш даврининг муаллифи ҳисобла-
нади. У 1969 йилда республика раҳба-
ри этиб сайланганидан сўнг, ҳаёт тарзи 
ўзгарди, шу вақтгача барча соҳаларда 
ҳукмронлик қилган турғунлик ўрнини жон-
ланиш ва тикланиш эгаллай бошлагани 
ҳолда Уйғониш даври йўли бошланди. 

1991 йилда ўзининг давлат мустақил-
лигини тиклаган Озарбайжон учун му-
раккаб ва тақдири ҳал бўладиган даврда 
халқнинг астойдил чақириғи билан ҳоки-
миятга қайтган Ҳайдар Алиев Ватанни 
қутқариш йўлида алоҳида фидойилик 
кўрсатди. У Озарбайжонни парчаланиш 
ва мустақилликни йўқотиш хавфидан, 
чуқур иқтисодий ва сиёсий таназзулдан 
қутқариб, мамлакатни барқарор ривож-
ланиш йўлига олиб чиқди. 

Озарбайжоннинг давлат мустақилли-
гини тиклаш арафасида юзага келган жа-
раёнларда Ҳайдар Алиев тарихий шахс 
ва раҳбар сифатида халқимиз тақдирига 

Озарбайжон элчиси ²усайн ГУЛИЕВ:

ОзарбайжОн — ªзбекистОн ªртасидаги дªстОна мунОсабатлар
таъсир кўрсатган муҳим қадамларни қўй-
ди. 1993 йил ёзида, мамлакатимиз жуда 
оғир аҳволда бўлган пайтда халқ миллий 
раҳбар Ҳайдар Алиевни ҳокимиятга қай-
таришни талаб қилгани бежиз эмас. Унинг 
Озарбайжон раҳбарлигига қайтиши билан 
мамлакатимиз ижтимоий-сиёсий, иқтисо-
дий, илмий ва маданий ҳаётида, халқаро 
муносабатларда, халқаро меъёр ва та-
мойилларга мувофиқ мустақил давлатни 
барпо этиш жараёнида кескин бурилиш 
юз берди. Миллий армияни шаклланти-
риш, Озарбайжоннинг миллий манфаат-
ларини, ҳудудий яхлитлигини ҳимоя қи-
лишга қодир бўлган мунтазам Қуролли 
Кучларни яратиш борасида муҳим қадам-
лар ташланди.

Шуни ҳам таъкидлаш жоизки, Ҳайдар 
Алиев республикамизнинг иқтисодий ри-
вожланиш концепциясини шакллантира-
диган нефть стратегиясини ишлаб чиқди.

1995 йил март ойида Озарбайжон 
давлат мустақиллигини сақлаб қолиш 
мақсадида биринчи Конституцияни қа-
бул қилди. Озарбайжон давлатчилиги-
нинг мус таҳкамланиши ва кейинги давр-
да демок ратик тамойиллар ўрнатилиши, 
демок ратик, ҳуқуқий ва дунёвий давлат 
қуриш жараёнининг муваффақиятли 
ва жадал амалга оширилиши шахсан 
 Ҳайдар  Алиев номи билан боғлиқ.

Фаол дипломатия туфайли Озарбай-
жон демократик давлатлар ва дунёнинг 
етакчи жамоат ташкилотларининг мамла-
катимизга нисбатан муносабатини тубдан 
ўзгартиришга эришди.

Ҳайдар Алиев ташқи сиёсатининг асо-
сини тинчлик, халқаро ҳуқуқий меъёрлар-
га ҳурмат, чегараларнинг дахлсизлиги, 
давлатларнинг ҳудудий яхлитлиги ва ўза-
ро манфаатли ҳамкорлик тамойиллари 
ташкил этди. Умуман, Ҳайдар  Алиев куч-
ли давлат арбоби ва истеъдодли сиёсат-
чи сифатида нафақат Озарбайжоннинг 
собиқ СССР ва жаҳон миқёсида тан оли-
нишига ҳисса қўшган, балки унинг миллий 
ўзлигимизни сақлашда ҳам тарихий хиз-
матлари юксак.

Буюк раҳбаримиз ўзига хос тарих ярат-
ган ва унга таъсир ўтказиш қобилиятига 
эга бўлган сиймолар сирасига киради. 
Озарбайжонни мустақил давлат сифа-
тида сақлаб қолиш, унинг ривожланиши, 
мамлакатимизда барқарорлик ва бир-
дамликнинг таъминланиши умуммиллий 
раҳбаримиз Ҳайдар Алиев номи билан 
чамбарчас боғлиқ. Унинг ғояларига та-
янган Озарбайжон ишонч билан олдинга 
интилмоқда ва янги марраларни забт эт-
моқда. Буюк раҳбаримиз мероси келажак 
авлодлар учун бой хазина ҳамдир.

Озарбайжон президенти Илҳом  Алиев 
ўзининг амалий қадамлари билан буюк 
раҳбар Ҳайдар Алиев давлатчилигининг 
бой анъаналарига муносиб ворис эканли-
гини исботлади.

— Ҳайдар Алиев юртимизга бир 
неча бор ташриф буюриб, чуқур тари-
хий илдизларга эга бўлган Ўзбекистон 
ва Озарбайжон халқлари ўртасидаги 
дўстлик, қардошлик муносабатлари-
ни ривожлантириш ҳамда мустаҳкам-
лашга беқиёс ҳисса қўшгани маълум. 
Ўзбекистонда Ҳайдар Алиев номини 
ҳамма билади ва ҳурмат қилади, хоти-
расини эъзозлайди. Шу ҳақда фикр  ва 
мулоҳазаларингизни билишни истар 
эдик...

— Озарбайжон ва ўзбек халқларининг 
кўп асрлик тарихи ҳамда бетакрор ма-
данияти бор. Бизни тил, дин, маданият, 
анъана ва урф-одатлар муштараклиги, 
дўстона муносабат, меҳмондўстлик ва 
бошқа маданий жиҳатлар бирлаштиради. 
Асосийси, халқларимиз доимо бир-бири-
га катта қизиқиш билан қарашган. Олим 
ва мутафаккирларимиз ҳам кўп асрлик 
дўстона алоқаларга эга.

Шубҳа йўқки, Озарбайжон халқининг 
миллий етакчиси Ҳайдар Алиев Ўзбе-
кистон билан дўстона муносабатларни 
мустаҳкамлашда муҳим тарихий ўрин 
тутган. Бу ҳар доим ва ҳамма жойда ўз 
эътирофини топди. Ҳайдар Алиев ҳар 
қандай вазиятда ҳам Ўзбекистонга ҳурмат 
билан муносабатда бўлган.

Маълумки, Ҳайдар Алиев Озарбай-
жон Коммунистик партияси Марказий қў-
митасининг биринчи котиби (1969-1982) 
сифатида Ўзбекистон ССРни бошқарган 
Шароф Рашидов билан яқин ва дўстона 
муносабатларни сақлаб келган. Улар тез-
тез мулоқотда бўлишган, турли давлат 
масалаларини биргаликда ҳал қилишган, 
оилалари дўст бўлган. Уларнинг бугун-
ги кунда яшаётган ҳамкасблари Ҳайдар 
Алиев Ўзбекистон ҳақида ҳар қандай 
ҳолатда ҳам ҳурмат билан гапирганини, 
уни ҳамма жойда қўллаб-қувватлаганини 
фахр билан айтишади.

Ўзбекистон Президенти Шавкат 
 Мирзиёев ўз чиқишларида Ўзбекистон 
халқи Ҳайдар Алиевнинг хотирасини дои-
мо ёдда тутишини ва ҳурмат қилишини 
бир неча бор таъкидлаган. 

Мустақиллик йилларида буюк етакчи 
Ҳайдар Алиев Ўзбекистонга яна катта 
аҳамият қаратди, 1996 йил ўрталарида 
Озарбайжон Республикасининг Тошкент-
даги элчихонаси, 1998 йил май ойида 
Ўзбекистон Республикасининг Бокудаги 
элчихонаси иш бошлади.

Икки томонлама муносабатларни ри-
вожлантиришда давлат раҳбарларининг 
ташрифлари алоҳида аҳамиятга эга. Шу 
нуқтаи назардан, Ўзбекистоннинг биринчи 
Президенти Ислом Каримовнинг 1996 йил 
26-27 май кунлари Озарбайжонга расмий 
ташрифини алоҳида таъкидлаш лозим. 
Дўстона ва ўзаро англашув муҳитида 
ўтган ташриф давомида икки мамлакат 
ўртасида 19 та битимдан иборат махсус 
ҳужжатлар тўплами, шу жумладан, Озар-
байжон Республикаси ва Ўзбекистон Рес-
публикаси ўртасида дўстлик ва ҳамкорлик 
тўғрисидаги Шартнома имзоланди.

Озарбайжон Президенти Ҳайдар 
 Алиев 1996 йил 21-22 октябрь кунлари 
Туркийзабон давлатлар раҳбарларининг 
IV форумида ҳамда ўзбек халқининг буюк 
аждоди Амир Темур таваллудининг 660 
йиллиги тантаналарида иштирок этиш 
учун Тошкентга ташриф буюрди. Ҳайдар 
Алиев форумда сўзга чиқиб, туркийзабон 
давлатлар раҳбарларининг мунтазам уч-
рашувлари ҳамкорликни ривожлантириш, 
маданий-маънавий алоқаларни кенгайти-
риш, мустақилликни мустаҳкамлашга хиз-
мат қилаётганини таъкидлади.

Президент Ҳайдар Алиевнинг 1997 йил 
18-19 июнь кунлари Ўзбекистонга расмий 
ташрифини ўзаро муносабатлар ривожи-
даги янги босқич сифатида таърифлаш 
мумкин. Тошкентда ҳам худди Бокуда бўл-
ганидек, 19 та ҳужжат имзоланди. Ушбу 
ҳужжатлар орасида Озарбайжон ва Ўзбе-
кистон ўртасидаги ҳамкорликни янада ри-
вожлантириш, дўстлик ва шериклик муно-
сабатларини мустаҳкамлаш тўғрисидаги 
Битим муҳим аҳамиятга эга. Озарбайжон 

Президенти Ҳайдар Алиев ҳужжатларни 
имзолаш маросимида сўзга чиқиб, шун-
дай деган эди: “Биз Озарбайжонда Ўзбе-
кистон билан ишончли шерик сифатида 
муносабатда бўлиш ва бундай алоқалар-
ни ривожлантириш ҳамда мустаҳкамлаш 
учун ҳамма нарсани қиламиз”. Ўз-ўзидан 
аёнки, қардош халқларимиз ўртасидаги 
муносабатларни ривожлантириш ва мус-
таҳкамлашда Ҳайдар Алиевнинг роли 
жуда катта ва аҳамиятлидир.

— Шубҳа йўқки, мамлакатларимиз 
ўртасидаги муносабатларни ривож-
лантиришда Ҳайдар Алиевдек таниқли 
сиёсатчи саъй-ҳаракатлари замона-
вий босқичдаги икки томонлама ҳам-
корликнинг муваффақияти учун асос 
бўлган. Бугунги кунда ўзаро шериклик 
муносабатлари қандай ривожланаётга-
ни ва уларнинг равнақида Ўзбекистон 
ва Озарбайжон халқларининг мадани-
ятлараро мулоқоти қандай ўрин тута-
ётгани ҳақидаги фикрларингиз билан 
ўртоқлашсангиз.

— Маданиятлараро мулоқот демок-
ратик умумбашарий мулоқотнинг энг қа-
димий усулларидан бири бўлиб, ундан 
кўзланган мақсад замонавий кўп мадани-
ятли дунёда халқларнинг тинч-тотув яша-
ши учун шароит яратишдир.

Озарбайжон ва Ўзбекистон ўртасидаги 
маданиятлараро мулоқот шакли ва мазму-
ни жиҳатидан турли тадбирларни ўз ичига 
олади. Булар — фестиваллар, кўргазма-
лар, конференция ва ҳоказолар. Халқла-
римиз маданияти ноёб ва ўзига хосдир. 

Бугунги кунда Озарбайжон — Ўзбе-
кистон муносабатлари икки шерик ва 

дўстларнинг алоқаси бўлиб, бу сиёсий, 
савдо-иқтисодий, маданий-гуманитар ва 
бошқа соҳаларда яқин ҳамкорлик мав-
жудлигидан далолат беради.

Озарбайжон Президенти Илҳом 
 Алиевнинг Тошкентга давлат ташрифи 
муҳим воқеа ҳисобланади. Ташриф чоғида 
икки дўст мамлакат  ўртасида стратегик ше-
рикликни чуқурлаштириш ва ҳар томонла-
ма ҳамкорликни кенгайтириш тўғрисидаги 
декларация қабул қилинди. Ўзбекистон ва 
Озарбайжон ўртасидаги замонавий му-
носабатларнинг эришилган даражаси кўп 
жиҳатдан икки давлат раҳбарларининг яқин 
ва ишончли мулоқотига асосланади.

— Суҳбатимиз сўнггида Ўзбекистон 
— Озарбайжон ҳамкорлигини ривож-
лантириш истиқболлари ҳақида фик-
рингизни билишни истар эдик...

— Озарбайжон Президенти Илҳом 
Алиевнинг Ўзбекистонга сўнгги ташрифи 
чоғида раҳбарларимиз икки мамлакат 
ўртасида Стратегик шерикликни чуқур-
лаштириш ва ҳар томонлама ҳамкорлик-
ни кенгайтириш тўғрисидаги деклара-
цияни имзолади. Ҳукуматлар, вазирлик 
ва идоралар ўртасида 18 та ҳужжат им-
золанди. Улар орасида ҳудудлар ўрта-
сидаги ўзаро ҳамкорлик, саноат, хал-
қаро автомобиль транспорти, ноқонуний 
миграцияга қарши кураш, ўсимлик лар 
карантини ва ҳимояси, ҳарбий ва ҳар-
бий-техникавий ҳамкорлик тўғрисидаги 
битимлар, шунингдек, туризм соҳасида 
ҳамкорлик дастури мавжуд.

Шунингдек, яқинда Иқтисодий зона-
ларни ривожлантириш агентлиги, Озар-
байжон машина ва ускуналар ишлаб 
чиқарувчилари уюшмаси ва Ўзбекистон-
нинг “Ўзавтосаноат” АЖ ўртасида мам-
лакатимизда автотранспорт воситалари 
ишлаб чиқаришни кенгайтириш бўйича 
Ҳамкорлик тўғрисида Меморандум имзо-
ланди.

Томонлар икки мамлакатда истиқ-
болли ҳамкорлик лойиҳаларини ишлаб 
чиқиш ва илгари суриш учун қўшма Ин-
вестиция фондини ташкил этиш бўйича 
келишувга эришдилар. Транспорт ком-
муникациялари тизими самарадорлигини 
ошириш бўйича чора-тадбирлар келишиб 
олинди. Таъкидлаш жоизки, икки мамла-
кат ўртасидаги муносабатларнинг бугунги 
ривожланиши давлатларимиз раҳбарла-
рининг шахсий назоратида тургани катта 
эътиборга молик.

Кўплаб соҳаларда равнақ топаётган 
бундай муносабатлар Ўзбекистон ва 
Озарбайжон ўртасидаги ҳар томонлама 
ҳамкорликнинг кўрсаткичи ҳисобланади. 
Биз дўстлигимиз янада мустаҳкамлани-
шига, қардошлик муносабатларимизнинг 
абадийлигига ишонамиз.

“Дунё” АА

муста³камланишида ²айдар Алиевнинг тарихий ºрни му³им

Ўзбекистоннинг ушбу соҳадан олган 
даромади айни пайтда 2,8 миллиард дол-
ларни ташкил этади. 2026 йилга бориб 
мис ишлаб чиқариш 400 минг тоннагача 
оширилиб, турдош тармоқларни ҳисобга 
олган ҳолда 8 миллиард долларга етка-

Бошланиши 1-бетда

Бошланиши 1-бетда

зилади. Халқаро экспертларнинг баҳола-
шича, 2030 йилга бориб, дунё миқёсида 
транспорт воситалари, маиший техника 
ва қайта тикланадиган энергия манбала-
рини ишлаб чиқаришнинг ўсиши туфай-
ли мисга талаб 40 фоиз ошади. Бу мам-
лакатимиз мис саноатининг истиқболи 
янада порлоқ эканини кўрсатади.

Президентимиз ташаббуси билан 
Олмалиқ кон-металлургия комбинати-
да Ёшлик-1 конини ўзлаштириш ишла-
ри жадал олиб бориляпти. Дастлабки 
ҳисоб-китобларга кўра, лойиҳаларнинг 
умумий қиймати 15 миллиард долларга 
тенг. 3-, кейинчалик 4- ва 5-мис бойитиш 
фабрикаларини, шунингдек, янги метал-
лургия мажмуасини барпо этиш унинг уз-
вий давоми ҳисобланади.

Мазкур мегалойиҳаларни амалга 
оширишда металлургия ва нодир метал-
ларни қайта ишлаш соҳасида дунёда ну-
фузга эга компаниялар билан ҳамкорлик 
қилиш, уларнинг инвестиция ва техноло-
гияларини жалб этиш муҳим ўрин тута-
ди. Бу жиҳатдан германиялик ҳамкорлар 
билан турли йўналишларда алоқалари-
миз кенгайиб бораётганини мисол сифа-
тида келтириш мумкин. 

Хусусан, “Ёшлик-1” конини ўзлашти-
риш” инвестиция лойиҳаси доирасида 
марказий таъмирлаш механика заводига 
Германиядан Gleason P2000 ва Gleason 
P8000 тишли фрезер ускуналари кел-
тириб ўрнатилди. Рух заводида 6-суль-
фат кислотаси цехини қуриш  бўйича 

“Metso:Outotec” компанияси билан 
ишлар бошлаб юборилди. 

“Falk-Porsche-Technik GmbH” компа-
нияси билан ҳамкорликда Чирчиқ шаҳри-
да “Deutsche IT-AGMK” қўшма корхонаси 
ташкил этилди. Унда мис кукуни, мис 
ва мис қотишмасидан катанка, кимё-
вий чидамли баклар, рухланган сим-
лар ва геокомпозит полимер қувур каби 
маҳсулотлар ишлаб чиқарилади. Ушбу 
мақсадларда 32 миллион доллар тўғри-
дан-тўғри хорижий инвестициялар ҳисо-
бига 7 та лойиҳа амалга оширилмоқда. 
Бугунги кунда қиймати 3 миллион дол-
ларлик дастлабки лойиҳа ишга туширил-
ди ва 25 та янги иш ўрни яратилди.

Қурилаётган 3-мис бойитиш фабрика-
си комбинатнинг нафақат ишлаб чиқариш 
қувватларини бир неча баробар оширади, 
балки мис саноати кластери, кимё, маши-
насозлик, электротехника ҳамда автомо-
билсозлик тармоқлари ривожланишига бе-
восита хизмат қилади. Хусусан, фабрика 
ишга тушганда зарур бўладиган 24 турдаги 
кимёвий реагент ва бошқа материалларни 
ишлаб чиқариш ҳажмини янада оширишга 
туртки беради. 

Президентимизнинг Германияга 
ташрифи доирасида ўтказилган бизнес 
форумда саноат кооперациясини ривож-
лантириш ва технологик шерикликни 
кенгайтириш бўйича 9 миллиард евролик 
савдо, молия ва инвестиция битимлари 
имзоланди. Улар орасида металлур-
гия, тоғ-кон, электротехника саноати ва 

 бошқа йўналишлардаги йирик лойиҳа-
лар муҳим аҳамият касб этади. 

Ушбу форумда Олмалиқ кон-метал-
лургия комбинати раҳбарияти ҳамда Ев-
ропанинг йирик компаниялари вакиллари 
ўртасида қатор музокаралар ўтказилди. 
Хусусан, ОКМК ва жаҳоннинг йирик “KfW 
IPEX” банки ўртасида 1,4 миллиард ев-
рога тенг келишувга эришилди. Мазкур 
келишувга биноан, Марказий Осиёда 
янги мис эритиш заводи қурилиши молия-
лаштирилади. Ҳозир базавий лойиҳани 
ишлаб чиқиш ишлари якунланмоқда. Шу-
нингдек, банк томонидан ўз маблағлари 
ҳисобига дуал таълимни молиялаштириш 
истаги билдирилди.

Дунёдаги йирик металлургия компа-
нияларидан бири ҳисобланган “Aurubis 
AG” ва ОКМК ўртасида ўзаро ҳамкорлик 
бўйича келишув имзоланганди. Энди 
ушбу компания ходимларни тайёрлаш 
бўйича тренинг маркази намунаси асо-
сида комбинат мутахассисларини аттес-
тациядан ўтказиш ва малакасини оши-
риш тренинг маркази ташкил этилади.

Янги мис эритиш заводи учун “Falk-
Porsche-Technik GmbH” компанияси 
билан электролиз ванналар, кислотага 
чидамли сиғимлар ҳамда юқори техно-
логияли жиҳозларни ишлаб чиқариш 
бўйича имзоланган келишувга асосан, 
24 миллион долларлик маҳсулот тайёр-
ланади. Бундан ташқари, 50 минг тон-
на мис маҳсулотлари ишлаб чиқариш 
ташкил этилади. Унинг доирасида 450 

миллион доллардан ортиқ экспортбоп 
маҳсулот ишлаб чиқарилади ва Европа 
бозорларида сотилади. 

Юқори вольтли электр двигателла-
ри ва генераторлар ишлаб чиқарадиган 
“Menzel” компанияси билан қўшма кор-
хона, электр двигателлар ишлаб чиқа-
риш бўйича трансфер заводи ва сервис 
маркази ташкил этишга келишилди. Янги 
ишлаб чиқариш қувватларининг даст-
лабки қиймати 15 миллион еврога баҳо-
ланмоқда. 

Шунингдек, ёшлик-1 
конининг композит ва 
шишатолали маҳсулотларга 
бўлган эҳтиёжини 
қондириш мақсадида 
“Fiberpipe” компанияси 
билан ишлаб чиқариш 
қуввати барпо этилади. 
ABM компанияси 
иштирокида ташкил 
этилган қўшма корхонада 
йилига 15 миллион евро 
миқдорида дастгоҳлар 
ишлаб чиқарилади.

 “GP Günter Papenburg AG” компания-
си билан комбинатнинг мутахассисла-
рини тайёрлаш ва малакасини ошириш 
мақсадида Европа мамлакатлари таъ-
лим муассасаларида ўқитиш бўйича 

келишув эса истиқболли лойиҳаларни 
амалга оширишда муҳим ўрин тутади. 
Унинг узвий давоми сифатида Фрайберг 
техника университети кончилик акаде-
мияси билан кадрлар тайёрлаш бўйича 
ҳамкорлик алоқалари йўлга қўйилди.

Умуман олганда, мамлакатимизда 
инвесторларга яратилган шароитлар на-
тижасида ушбу ташриф давомида ОКМК 
ва Европа компаниялари ўртасида қий-
мати 1450,2 миллион евродан зиёд ҳуж-
жатлар тўплами имзоланди.

— Хорижий инвестор Ўзбекистон де-
ганда, биринчи навбатда, барқарорлик, 
ишончлилик ва келажак учун хотиржам-
ликни кўз олдига келтириши лозим, — 
деди Президентимиз Германияга ташри-
фи доирасида ушбу мамлакатнинг етакчи 
компаниялари ва молиявий институтлари 
раҳбарлари билан ўтказилган учрашувда. 
— Германиялик ҳар бир тадбиркор мамла-
катимизда ўзини эркин ва дадил ҳис этиши 
учун барча шароитларни яратишга тайёр-
миз. Германиянинг илғор ишланмалари ва 
инновацион технологияларини Ўзбекис-
тоннинг ресурслари ва инсон салоҳияти 
билан бирлаштирсак, катта натижаларга 
эриша оламиз.

Ҳақиқатан шундай. Айни пайтда ҳам-
корликда амалга оширилаётган лойи-
ҳалар ва имзоланган шартномалар 
Олмалиқ кон-металлургия комбинати 
Германия бизнеси учун мамлакатимизда 
самарали ва ишончли маконлардан бири 
эканини амалда исботлаб турибди.

²АМКОРЛИКНИНГ САМАРАЛИ ВА ИШОНЧЛИ МАКОНИ
ПРезИдентИМИзнИнг геРМанИяга таШРИФИ доИРасИда оКМК Ва еВРоПа КоМПанИялаРИ 

ЎРтасИда қИйМатИ 1,45 МИллИаРд еВРодан зИёд ҳужжатлаР ИМзоландИ

Абдулла ХУРСАНОВ,
“Олмалиқ кон-металлургия 
комбинати” АЖ бошқаруви 
раиси, сенатор

Шу йил 30 апрель куни мамлакатимиз 
ҳаётида том маънодаги улкан тарихий 
воқеа бўлиб ўтди. Биринчи марта умум-
халқ референдуми асосида янги таҳрир-
даги Конституциямиз қабул қилинди. 
Фуқароларимизнинг референдумда сиё-
сий фаоллик кўрсатгани бошлаган эзгу 
мақсадли ишларимизнинг ёрқин ифода-
си бўлди. 

Таҳлилларга кўра, дунё бўйича эъ-
тироф этилган ижтимоий давлатлар 
иқтисодиёти ҳам ривожланган бўлади. 
Яъни тараққиёт давомида ижтимоий 
давлат кучли иқтисодиётни талаб эта-
ди. Шу боис, сўнгги йилларда  Пре-
зидентимиз раҳнамолигида амалга 
оширилган ислоҳотлар натижасида 
мамлакатимизда мутлақо янгича тад-
биркорлик муҳити шаклланди, эркин-
лик ва қонунийлик мустаҳкамланди. Бу 
эса фуқароларимизнинг эртанги кунга 
бўлган ишончини янада оширди.

Шу билан бирга, мамлакатимиз иқти-
содиётини эркинлаштириш, бизнесга 
кенг йўл очиш, бу борада қонун усту-
ворлиги ва ҳуқуқий кафолатларни мус-
таҳкамлаш бўйича тизимли ислоҳотлар 
жадал амалга оширилмоқда. Бу, ўз нав-
батида, бугунги кучли рақобат шароити-
да жаҳоннинг ривожланган мамлакатла-
ри каби Ўзбекистон ҳам ўз олдига катта 
мақсадларни қўяётганидан далолат  
беради. 

Таъкидлаш жоиз, бундай марраларга 
тадбиркорликни ривожлантириш ва иқти-
содий ўсишни жадаллаштириш  орқали 

Одилжон ИМИНОВ, 
Сенат аъзоси: 

— Давлатимиз раҳбари янги таҳрирдаги 
Конституциянинг муқаддима қисмига киритил-
ган “Ўзбекистон — ижтимоий давлат” масала-
сига алоҳида эътибор қаратди. Дарҳақиқат, 
янгиланган Бош қонунимизда жуда муҳим 
ижтимоий масалалар ўз аксини топган. Жум-
ладан, таълим соҳаси.

Биринчи навбатда, ўқитувчиларнинг ҳуқуқ 
ва эркинлиги Конституцияда белгилаб қў-
йилди. Уларнинг қадр-қиммати, шаънини 
кўтариш масалалари илк бор Конституция-
мизда ўз ифодасини топди. Зотан, ўқитувчини 
қадрлаган миллат ҳар томонлама юксала-
ди. Ўқитувчи баркамол авлодни тарбиялаб, 
 вояга етказиши баробарида миллий қад рият 

ва  анъаналаримизни авлоддан-авлодга олиб ўтувчи юксак мутахассис экани ҳам 
мустаҳкам ифодасини топган. Янгиланган Конституцияда олий таълим масаласига 
алоҳида эътибор қаратилган. Жумладан, олий таълим муассасаларининг академик, 
молиявий мустақиллиги, қолаверса, фуқаролар танлов асосида давлат ҳисобидан 
олий таълим олиши қатъий белгилаб қўйилган. Буларнинг бари таълим сифатини 
 янада оширишга, Учинчи Ренессанс шаклланишига хизмат қилиши шубҳасиз.

эришиш мумкин. Шу сабабли, янги Конс-
титуциядан иқтисодиётнинг ҳуқуқий 
асос ларини янада либераллаштириш ва 
тадбиркорлик фаолиятини эркинлашти-
риш масалалари ҳам жой олган.

Хусусан, давлатнинг қулай ишби-
лармонлик ва инвестициявий муҳитни 
яратишга оид мажбуриятлари, тадбир-
корларнинг эркин фаолиятини кафолат-
лаш, ҳалол рақобат учун шарт- шароит 
яратиш, барча мулк шаклларининг тенг 
ҳуқуқлилиги ва ҳуқуқий жиҳатдан ҳимоя 
қилиниши таъминланиши, товарлар, 
хизматлар, меҳнат ресурслари ва мо-
лиявий маблағларнинг эркин ҳаракат-
ланиши кафолатланишига оид кўплаб 
масалалар Конституция даражасида 
мустаҳкамланди.

Ушбу масалалар партиямиз дасту-
рига тўла мос келиш билан бирга, уни 
тўлдиради ва такомиллаштиради. Шу 
маънода, биз ўз дастурларимизни Конс-
титуцияга мувофиқлаштириш нуқтаи 
назаридан қайта кўриб чиқишимиз ва 
шу асосда фаолиятимизга янги куч ва 
туртки беришимиз зарур. Бу жараёнда 
 ЎзЛиДеП ва унинг парламентдаги фрак-
цияси Конституцияни ҳаётга татбиқ этиш 
бўйича қатъий ишлар олиб боради. 

Маълумки, Президентимиз Шавкат 
Мирзиёевнинг 8 май куни Олий Мажлис 
палаталари, сиёсий партиялар, суд ва 
ижро этувчи ҳокимият органлари раҳ-
барлари ҳамда жамоатчилик фаоллари 
билан мулоқоти давомида янги таҳрир-
даги Ўзбекистон Конституциясини қабул 
қилиш бўйича шу йил 30 апрелда бўлиб 
ўтган референдум якунлари ҳақида сўз 
юритилди. 

Шу билан бирга, давлатимиз раҳбари 
янгиланган Конституциянинг 128-мод-
дасига мувофиқ, муддатидан илгари 
Президент сайлови ўтказиш ҳақида бу-
тун халқимизга мурожаат қилди. Ушбу 
ташаб бус, яъни муддатидан олдин Пре-
зидент сайловини ўтказиш масаласини 
тўлиқ қўллаб-қувватлаймиз. 

Албатта, Президентимиз 2021 йилда 
беш йиллик муддатга, яъни 2026 йилгача 
сайланган. Шунга қарамай, фуқаролари-
миз тақдим этган ваколат муддатининг 
уч ярим йилидан воз кечиб, муддати-
дан илгари Президент сайловларини ўт-
казишга қарор қилгани, давлатимиз раҳ-
барининг Ўзбекистон халқига, унинг 
янги Конституциясига ва жамиятимиз-
ни демократлаштириш бўйича танлаган 
йўлимизга юксак ҳурмат ва садоқатининг 
ёрқин ифодасидир.

Актам ҲАИТОВ, 
Олий Мажлис Қонунчилик 
палатаси Спикери 
ўринбосари

Халқимиз кейинги йилларда яра-
тилган ижтимоий ҳимоя тизими кафо-
латларининг Конституция даражасида 
мустаҳкамланишини тарихий ютуқ, 
деб баҳолаганига ҳудудларда, маҳал-
лаларда бўлган учрашувларда ҳам гу-
воҳ бўлдик . 

Таъкидлаш жоизки, қатъий сиёсий 
ирода билан бунёд этилган ижтимоий 
ҳимоя тизими барча эҳтиёжманд тоифа-
ларни қамраб оляпти. Яъни давлат бу 
борада бирдек муносабатда ёрдам бер-
япти ва қўллаб-қувватламоқда. Дунё-
даги танг ижтимоий-иқтисодий вазият-
да фуқароларни ижтимоий  ҳимоялаш 

масаласи катта-катта давлатларда ҳам 
қийинчиликлар туғдирмоқда. 

Шундай мураккаб вазиятда юртимиз-
да қанчадан-қанча янги боғча, мактаб 
қуриш, ижтимоий объектлар яратиш чо-
ралари кўрилмоқда. Асли болажон, ҳар 
қандай вазиятда ҳам фарзандлари ке-
лажаги ҳақида қайғурадиган ота-онала-
римиз ҳам бунинг аҳамияти ва қадрини 
чуқурроқ англаб бормоқда. 

Конституциянинг муҳим янгилиги 
шундаки, инсон фаровонлигини ва жа-
миятнинг барқарор ривожланишини таъ-
минлаш мақсадида давлат ўз фаолия-
тини қонунийлик, ижтимоий адолат ва 

Конституцияда акс этган ¢оялар зиммамизга 
улкан масъулият юклайди

Мамлакатимиз аҳолиси референдумда фаол фуқаролик 
позициясини намоён этди. Халқимиз қабул қилган янги 
таҳрирдаги Конституцияда Ўзбекистон ижтимоий давлат деб 
белгиланди. 
Шунга мувофиқ, давлатнинг ижтимоий мажбуриятлари уч 
баробар кўпайтирилаётгани партиямиз электоратининг 
устувор ҳуқуқ ва манфаатларини ҳимоя қилишда муҳим 
аҳамиятга эга бўлди.

Улуғбек ИНОЯТОВ, 
Олий Мажлис Қонунчилик 
палатаси Спикери 
ўринбосари

Инсон омили биринчи ºринга ¿ºйилди

Абдумалик АКРАМОВ,
Олий Мажлис Қонунчилик 
 палатаси депутати:

— Халқимиз Ватан, миллат, халқ 
тақдирига дахлдор воқеликлар жараё-
нида аждодларимизнинг “Бирдамлик 
бор жойда илдамлик бўлар” нақлига 
амал қилган ҳолда бир мушт бўлиб 
бирлашди. Зеро, янгиланган Консти-
туцияда “давлат халққа хизмат қилиши 
керак” деган инсонпарвар ғоя сингди-
рилган. 

Президентимиз 8 май куни Олий 
Мажлис палаталари, сиёсий партия-
лар, суд ва ижро этувчи ҳокимият ор-
ганлари раҳбарлари ҳамда жамоат-
чилик фаоллари билан мулоқоти 
давомида янги таҳрирдаги Консти-
туциямизда барча қатлам манфаат-
лари инобатга олингани, уни ишлаб 
чиқишда аҳоли фаол иштирок этгани 
ҳамда референдум орқали қабул қи-
лингани ушбу ҳужжатнинг чинакам халқ   

Конституцияси бўлганидан далолат 
экани қайд этилди. 

Ҳақиқатан ҳам, бугун халқимиз та-
рихий танлов орқали олти йил аввал 
бошлаган ислоҳотларга катта ишонч 
билан қарамоқда. Нафақат пойтах-
тимиз, балки чекка ҳудудларда ҳам 
амалга оширилаётган улкан бунёд-
корлик ишларини кўриб, бу ислоҳот-
лар ортга қайтмас тус олганига амин 
бўлмоқда.  

Айниқса, ўтган қисқа даврда респуб-
ликамизнинг ҳар бир гўшаси қурилиш, 
ободонлаштириш майдонига айланиб, 
халқимизни узоқ йиллар қийнаб келган 
ва ҳаётий зарурат бўлган ичимлик сув, 
табиий газ, электр энергияси билан 
боғлиқ муаммолар барҳам топаётгани 
фикримизнинг амалий далили.  

Давлатимиз раҳбарининг учра-
шувда билдирган фикр-мулоҳазала-
ридан шуни англаш мумкинки, халқи-
миз ўзи ижодкор бўлган ҳамда ўзи 
қўллаб-қувватлаган янги Конституция 
инсон қадрини улуғлаш борасида орт-
га қайтмайдиган тизимли ислоҳотлар-
ни янада шиддат билан амалга оши-
рилишига асос бўлади.

Президентимизнинг “Янги таҳрир-
даги Ўзбекистон Республикаси Конс-
титуциясини амалга ошириш бўйича 
биринчи навбатдаги чора-тадбирлар 
тўғрисида”ги фармони янги Конститу-
циямизда акс этган халқ манфаати, 
юрт равнақи, миллий давлатчилиги-
мизни ривожлантириш ва демократик 
ислоҳотларни амалга ошириш йўлида-
ги дастлабки улкан қадамдир!

Янги таҳрирдаги Конституциямизда 
“Инсон қадри учун” деган ғоя устувор. 
Бу эса мамлакат тараққиётининг янги 
босқичида муҳим ўзгаришлар рўй бе-
ришига, ҳар бир инсон чинакамига қадр 
топишига ишорадир.

Эркин ГАДОЕВ, 
Сенат аъзоси: 

— Янгиланган Конституцияда барча соҳа 
ва йўналишлар каби тадбиркорлар учун ҳам 
қатор қулайликлар мавжуд. Хусусан, унда 
белгиланишича, ҳар бир тадбиркор ўзи танла-
ган фаолият тури билан қонунда белгиланган 
тартибда эркин шуғуллана олади. Ягона иқти-
содий макон сифатида Ўзбекистонда тадбир-
корлик фаолияти билан бемалол шуғулланиш 
имконияти катта. 

Президентимиз юртимизда муддатидан 
илгари Президент сайлови ўтказилишини 
 эълон қилди. Бу ташаббус давлат ҳокимияти-
ни янги қабул қилинган Конституцияга тезроқ 
ўтиш, янгиланишларни амалга оширишда илк 
қадам бўлади.

бирдамлик тамойилларига таяниб амал-
га оширади.

Халқ демократик партиясининг асо-
сий ғоялари Конституцияда акс этга-
ни партиямизга ҳам улкан масъулият 
юклайди. Унинг асосида дастурларимиз-
ни янгилашимиз ва бойитишимиз керак 
бўлади. Партиямиз аъзолари, депутат-
лар Конституциянинг ҳар бир моддаси 
ва нормасини ҳаётга тўлақонли татбиқ 
этилишини таъминлаш мақсадида сид-
қидилдан меҳнат қилишга тайёр. 

Ҳар қандай сайлов — бу, сиёсий пар-
тиялар учун имконият. Партиялар ўз 
дастурларини халқ олдига олиб чиқиш, 
унинг хоҳиш-истакларини билиш, фаол-
лари ва ўз электоратини кенгайтириш, 
шу билан бирга, сиёсий платформасини 
амалга ошириш имкониятига эга бўлади. 

Шу асосларга кўра, Халқ демократик 
партияси муддатидан илгари Президент 
сайловини ўтказиш тўғрисидаги қарорни 
тўлиқ қўллаб-қувватлайди. Қонунчиликка 
мувофиқ тарзда муҳим сиёсий жараён-
га муносиб ҳозирлик кўришини маълум 
 қилади.

янги Ўзбекистон тараққиёт стратегиясида том маънода 
халқпарвар давлатни барпо этиш, инсон қадр-қимматини 
таъминлаш каби улуғвор мақсадлар ўрин олган.  
жамиятимизда уларни янада мустаҳкамлаш мақсадида, 
бир йил олдин Ўзбекистон либерал-демократик партияси 
ҳамда Ўзбекистон “Миллий тикланиш” демократик партияси 
фракциялари Конституцияга ўзгартиш ва қўшимчалар 
киритиш жараёнини бошлаш таклифи билан чиққан эди.

Буюк ўзБек йўли

КАТТА вО£еАЛАР ЭвРИЛИШИ

таҳлил ва таққос

Яроқсиз ҳолга келган эшик-ромларни 
алмаштириш, фаоллар ва спорт залини 
таъмирлаш, информатика хоналарини 
замонавий мезонлар асосида жиҳозлаш, 
спорт зали учун қўшимча кийиниш ва 
ювиниш хоналари қуриш, кутубхонада 
зарур шарт-шароитлар яратиш каби ма-
салаларга эътибор қаратиш лозим.

Бироқ муаммоларни бартараф  этиш-
га қаратилган мурожаатлар турли баҳо-
налар билан жавобсиз қолаётган эди. 
Шу ерлик фаол Носиржон Тожибоевнинг 
мавжуд камчиликларни бартараф этиш 
юзасидан билдирган таклифи “Очиқ 
бюджет” порталига жойланди. Таълим 
сифатини ошириш, ўқувчи ва ўқитувчи-
лар учун қулай шарт-шароит яратиш, 
иқтидорли ёшларни қўллаб-қувватлаш-
га қаратилган лойиҳа фуқаролар то-
монидан қизғин қўллаб-қувватланди.  

Миллий иқтисодиётдаги давлат улуши 
сақланиб қолаётган айрим тармоқлар ва 
йирик корхоналарда бозор механизмла-
рига ўтиш кечикаётгани туфайли Прези-
дентимизнинг 2020 йил 27 октябрдаги 
фармони билан давлат иштирокидаги 3 
мингга яқин корхона фаолиятини тўлиқ 
ўрганиш асосида хусусийлаштириш ло-
зимлиги белгилаб берилди.

Шундан келиб чиқиб, бу борадаги 
ишлар босқичма-босқич амалга оширил-
моқда. Жумладан, давлатимиз раҳбари 
Олий Мажлис ва Ўзбекистон халқига 
 Мурожаатномасида ҳам жорий йилда энг 
йирик 10 та компания ва тижорат банкла-
ри акциялари шаффоф савдога чиқари-
лишини таъкидлаганди. 

Мамлакатимизда ўтган ўн йилда 1,2 
триллион сўмлик давлат активлари со-
тилган бўлса, биргина 2022 йилнинг 
ўзида бу кўрсаткич 11,3 триллион сўмни 
ташкил этган. Яъни сўнгги бир йилда ўн 
йил давомида қилинган ишлардан 10 
карра кўп натижага эришилди. Хусусан, 
охирги уч йилда устав фондида дав-
лат улуши мавжуд 300 га яқин хўжалик 
 жамияти ва давлат унитар корхонаси 
ҳамда 1 минг 600 дан ортиқ кўчмас мулк 
объекти хусусийлаштирилди, 650 дан 
зиёд корхона тугатилиб, 160 таси қайта 
ташкил этилди.

Мисол учун, Андижон тажриба-синов 
заводи негизида қиймати 18 миллион 
долларга тенг бўлган инвестиция ҳи-
собига тўқимачилик корхонаси ташкил 
этилди. Натижада мингта иш ўрни яра-
тилиб, 40 миллион долларлик маҳсулот 
экспорт қилинди. Қўқон суперфосфат 
заводига эса 40 миллион доллар миқдо-
рида хорижий инвестиция киритилиши 
натижасида ишлаб чиқариш ҳажми 4 
баробар ошган. “Ипотека банк”нинг 324 
миллион, “Coca-cola” компаниясидаги 
давлат улуши 252 миллион долларга 
сотилгани ҳам охирги йиллардаги энг йи-
рик битимлардан бўлди. 

 симёғочлар чириб, яроқсиз ҳолга келган, 
баъзилар қўлбола симёғочлар ўрнатиб 
олган. Электр таъминотини яхшилаш 
учун маҳалла ҳудудида қўшимча 6 та 
трансформатор ўрнатиш, 6 километр 
электр узатиш линияси ва симёғочлар-
ни янгилаш, тунги ёритиш чироқлари 
ўрнатиш юзасидан билдирган таклифим 
“Очиқ бюджет” порталида энг кўп овоз 
тўп лаб ғолиб бўлди. Аҳоли кундалик 
ҳаёт тарзи учун муҳим бўлган масалалар 
ечимига маҳалланинг барча аҳли муно-
сиб ҳисса қўшди. Чунки муаммолар кеча 
ёки бугун пайдо бўлиб қолгани йўқ. Мав-
жуд ҳолат юзасидан кўплаб масъулларга  
мурожаат қилганмиз. Афсуски, масалага 
ижобий ечим топилмади. Энди уни ўз 
фаоллигимиз билан бартараф этяпмиз.

Избоскан тумани тиббиёт бўлимига 
аҳоли саломатлигини муҳофаза қилиш, 
тиббий ёрдам сифати ва самарадорлигини 
ошириш учун замонавий  ускуна ва жиҳоз-
лар олиб бериш юзасидан билдирилган 
таклиф ҳам “Очиқ бюджет” порталида кўп-
чилик томонидан қўллаб-қувватланди.

Дарҳақиқат, “Очиқ бюждет” тизими 
аҳоли турмуш тарзи учун муҳим масала-
лар ечимида қўл келмоқда. Шу боис, ҳа-
ётбахш лойиҳада иштирок этаётган аҳо-
ли ва ташаббускорлар сафи кундан-кун 
кенгайиб бормоқда. 

Андижон вилоятида “Ташаббусли бюд-
жет” лойиҳасининг 2023 йил  1-мавсумида 

фуқаролар томонидан 3 минг 153 та та-
шаббус илгари сурилиб, 2 минг 190 та 
лойиҳа овоз беришга киритилди. Овоз 
тўплаш жараёнида 1 миллион 281 минг 
628 киши иштирок этиб, 103 та ташаббус 
ғолиб топилди. Бу лойиҳаларни молия-
лаштириш учун жами 113,3 миллиард сўм 
йўналтирилди. 

Булар умумтаълим ва мактабгача 
таълим муассасаларини таъмирлаш 
ва моддий-техник базасини мустаҳкам-
лаш, соғлиқни сақлаш тизимини 

 ривожлантириш, ичимлик ва оқова сув 
тизимини яхшилаш, электр таъминоти 
сифатини ошириш, ички йўллар, пиё-
далар йўлакчаси, йўл ўтказгичларни 
таъмирлаш, маҳалла гузари ва қонун 
ҳужжатлари билан белгиланган ме-
зонларга мувофиқ бошқа тадбирларни 
амалга ошириш билан боғлиқ лойиҳа-
лардир.

— Кундалик ҳаёт тарзига оид маса-
лалар ечимида бевосита фуқаролар ўзи 
иштирок этаётгани маҳаллий бюджет 

 маблағларини холис ва шаффофлик асо-
сида аниқ мақсадлар сари йўналтириш 
имкониятини бермоқда, — дейди Анди-
жон вилояти Иқтисодиёт ва молия бош 
бошқармаси бош иқтисодчиси Темурбек 
Қодиров. — Айни кунда бу жараёнда ғо-
либ топилган таклифлар ижроси бўйича 
буюртмачи корхоналар лойиҳа-смета 
ҳужжатларини шакллантириш, уларни 
амалга ошириш бўйича амалий чоралар  
кўрилди. Шу билан бирга, “Ташаб бусли 
бюджет”нинг 2023 йил 1-мавсумида  
иштирок этиб, 2000 дан ортиқ овоз тўп-
лаган 99 та маҳалла бўйича лойиҳалар 
ҳам амалиётга жорий этилади.

Ҳаёт давом этар экан, унинг ўзига 
яраша муаммолари бўлади. Аммо бу 
хотиржамликка асос бўлмайди. Сув, 
электр, табиий газ таъминоти, ички  
йўлларни таъмирлаш, кўча чироқлари 
ўрнатиш, мактаб, боғча, тиббий хизмат 
сифати самарадорлигини ошириш, мод-
дий-техник базасини мустаҳкамлаш ҳа-
миша муҳим бўлиб келган. Энди эса бу 
ҳаётий масалалар ечимида бевосита 
фуқаролар иштирок этаётгани мамлака-
тимизда “ҳамма нарса инсон учун, унинг 
бахту саодати учун” тамойилининг ама-
лий кўриниши сифатида кундалик ҳаёти-
мизга кириб келмоқда.

Расулжон КАМОЛОВ,
“Янги Ўзбекистон” мухбири

БИР МА¯САД ЙªЛИДА 
БИРЛАШТИРАЁТГАН ТАШАББУС

Ишлар янада жадал 
тус олади

Президентимиз иккинчи Тошкент 
халқаро инвестиция форумидаги нутқи-
да “...биз бу йил давлат мулкини хусу-
сийлаштириш бўйича “1 минг + 1 минг + 
40” дастурини қабул қилдик. Бу дегани 1 
мингта корхонадаги давлат улуши ҳамда 
давлатга тегишли 1 мингта кўчмас мулк 
объекти очиқ аукцион савдоларига чиқа-
рилади, иқтисодиётимиз учун стратегик 
аҳамиятга эга 40 та корхона IPO га олиб 
чиқилади. Жумладан, олтин, мис ишлаб 
чиқарувчи йирик корхоналар, телеком-
муникация ва суғурта компаниялари 
ҳамда банклар акциялари инвесторлар-
га таклиф этилади”, дея таъкидлади.

Дарҳақиқат, бугунги кунда Ўзбекис-
тонда ижтимоий-иқтисодий тараққиётни 
таъминлаш борасида амалга оширила-
ётган ислоҳотлар иқтисодиётда хусусий 
мулкнинг ўрни ва ролини тубдан ошир-
япти. Бу эса, ўз навбатида, тўсиқ ва чек-
ловларни бартараф этиш, иқтисодиётда 
давлат иштироки камайиши, ялпи ички 
маҳсулотда хусусий мулк улуши кўпайи-
ши, мамлакатнинг инвестицион салоҳия-
ти юксалишига хизмат қилади. 

Хусусий сектор муваффақиятли фао-
лият кўрсатаётган ва рақобат ривожлан-
ган соҳаларда давлат иштирокини яна-
да қисқартириш мақсадида 2023 йил 24 
мартда “Иқтисодиётда давлат иштироки-
ни қисқартиришнинг қўшимча чора-тад-
бирлари тўғрисида”ги Президент қарори 
қабул қилинди. У асосда тасдиқланган 
Хусусийлаштириш дастурида учта йўна-
лиш — акция, кўчмас мулк ва IPO бўйича 
иқтисодий тараққиётга хизмат қилувчи 
муҳим режалар белгиланган. 

Қарорга мувофиқ, оммавий савдолар 
орқали тўлиқлигича сотиладиган бир 
минг битта корхонанинг акция пакетла-
ри (улушлари), акция пакетлари “битта 
акция — битта лот” тамойили асосида 
халқ IPOсини ўтказиш тартибида омма-
вий савдолар орқали сотиладиган 40 та 
корхона ҳамда давлат ва давлат иштиро-
кидаги оммавий савдолар орқали соти-
ладиган 1 минг 46 та корхонанинг кўчмас 
мулк объектлари рўйхати тасдиқланди. 

Унга кўра, мингта корхонадаги дав-
лат акция пакетлари сотувга чиқарила-
ди. Шунингдек, яна шунча кўчмас мулк 

объекти оммавий савдоларга қўйилади. 
Уларда 600 гектар ер ва 1 миллион квад-
рат метр майдонга эга бино-иншоотлар 
мавжуд. Ушбу объектларни сотишни 
тезлаштириш учун тайёрлаш муддати 
ҳозирги 80 кундан 48 кунга қисқартири-
лади. 2 минг квадрат метргача бўлган 
объектларни тадбиркорлар мурожаати 
асосида тўғридан-тўғри савдога чиқа-
ришга рухсат берилди. Бундан ташқари, 
40 та йирик корхона ва банклардаги дав-
лат улуши халқчил IPO орқали сотилиши 
белгиланди.

Хусусан, илк бор Навоий ва Олмалиқ 
кон металлургия комбинатлари, Метал-
лургия комбинати, “Ўзтелеком”, Миллий 
банк, “Ўзсаноатқурилишбанк” каби йирик 
корхоналарнинг ўртача 2 фоиз акцияла-
ри аҳолига таклиф этилади.

Бунда аҳолига акцияларни тўғри-
дан-тўғри сотиб олиш имконияти ярати-
лади. Натижада аҳоли бўш турган пул 
маблағларини фонд бозорига йўналти-
риш, яъни акциялар сотиб олиш ҳисоби-
дан дивиденд кўринишида қўшимча да-
ромадга эга бўлиши мумкин. Акциялари 
сотилган корхоналар беш йил давомида 
соф фойдасининг камида 30 фоизини 
дивиденд тўлашга йўналтиради.

Ҳисоб-китобларга кўра, мазкур дастур 
самарасида жорий йилда 13 триллион 

сўм тушум таъминланади, 3 мингта янги 
корхона ташкил этиш ва 50 мингта иш 
ўрни яратиш имконияти пайдо бўлади.

Шу сабабли, хусусийлаштириладиган 
давлат мулклари имкониятини аҳоли ва 
тадбиркорлар ўртасида тарғиб қилиш, 
ҳужжатларни расмийлаштиришда улар-
га кўмаклашиш каби муҳим чора-тадбир-
лар амалга оширилмоқда.

Қолаверса, Европа тикланиш ва та-
раққиёт банки томонидан жалб этилган 
экспертлар иштирокида ишлаб чиқилган 
2021-2025 йилларда давлат иштироки-
даги корхоналарни бошқариш ва ислоҳ 
қилиш стратегияси ҳам бор. Унда иқти-
содиётда давлат ҳиссасини асосланган 
даражагача қисқартириш, хусусий сектор 
ролини ошириш ва инвестиция муҳити-
ни тубдан яхшилашга қаратилган бир 
қатор асосий йўналишлар белгиланган. 
Давлат мулкини бошқариш ҳамда хусу-
сийлаштириш тўғрисидаги қонунчилик 
ҳужжатларини янада такомиллаштириш, 
устав капиталида давлат улуши 50 фоиз 
ва ундан юқори бўлган хўжалик жамият-
лари ва давлат унитар корхоналарининг 
етарли даражада асослантирмасдан 
ташкил этилишига йўл қўймаслик, “сот 
ёки тушунтир” тамойилини амалиётга 
кенг жорий этиш каби вазифалар шулар 
жумласидан. Бундан кўзланган асосий 
мақсад давлат улушини қисқартириш 
ва хусусий секторга тақсимлаш орқали 
корхоналар мустақиллигини таъминлаш, 
улар фаолиятида рентабелликни оши-
ришдан иборат.  

Таъсир сезиларли 
даражада бўлади

Бундай чоралар иқтисодиёт ривож-
ланишига сезиларли даражада ижобий 
таъсир кўрсатади. Чунки хусусийлашти-
риш муҳим тадбирлардан бири сифати-
да нафақат миллий иқтисодиёт салоҳия-
тини оширади, балки янги лойиҳалар 

рўёби учун инвестицияларни жалб этиш-
га қулай шароит яратади. Ишлаб чиқари-
лаётган маҳсулотлар рақобатбардошли-
ги ошади. 

Ҳозирги кунда хусусийлаштириш жа-
раёни анча жадаллашгани давлатнинг 
бу борадаги муаммоларга ечим топиш-
га интилаётганидан далолат беради. 
Пировард мақсад ҳам қаровсиз ҳолдаги 
бино ва иншоотлар негизида замонавий 
янги ишлаб чиқариш қувватларини барпо 
этиш орқали юртдошларимиз бандлиги-
ни таъминлаш ва турмушини яхшилашга 
қаратилган. Бинобарин, янги Ўзбекистон-
да хусусийлаштириш масаласи иқтисо-
дий ислоҳотларнинг асосий йўналишла-
ридан бири этиб белгилангани боиси ҳам 
шунда намоён бўлади. Миллий иқтисо-
диётда мазкур жараённинг очиқ амалга 
оширилиши туфайли хорижий сармоя-
дорларнинг мамлакатимизга қизиқиши 
тобора ортиб боряпти.  Жумладан, 2023 
йил 1 март ҳолатига кўра, мамлакати-
мизда хорижий капитал иштирокида 
фао лият юритаётган корхоналар сони 13 
минг 161 тани ташкил этиб, 2019 йилнинг 
мос давридагига нисбатан 1,6 баробар 
кўпайган. 

Хорижий мамлакатлар тажрибаси-
дан маълумки, давлат иштирокидаги 
корхоналарни хусусийлаштириш орқали 
юқори самарадорликка эришилади. Чун-
ки давлат корхоналари доимий тарзда 
давлат молиявий ресурслари асосида 
ишлайди. Шунингдек, фаолиятини юқори 
даражада диверсификациялаш имкония-
ти чегараланган. Молиявий маблағлари-
ни эркин тасарруф эта олмайди. Булар 
охир-оқибатда замонавий технологиялар 
билан жиҳозланиш, рентабелликка таъ-
сир кўрсатади. Хусусий субъектлар эса 
мустақил. Ўз маблағларини эркин тасар-
руф этиш ҳисобига замонавий техноло-
гиялар билан қуроллантириш имконига 
эга. Шу билан бирга, уларда бошқарув 
тизими мақбул вариантда йўлга қўйила-
ди. Булар самарадорлик ва ривожланиш 
учун энг зарур омиллардир.   

Тўрт йилда давлат 
корхоналари сони 75 

фоизга қисқаради
Бугунги кунда мамлакатимизда дав-

лат иштирокидаги корхоналар сони 2 
минг 300 дан ортиқ. 2021-2025 йилларда 
мазкур рақамни 75 фоизга қисқартириш 
кўзда тутилган. Шу боис, ҳозирда уларни 
камида 3 баробар қисқартириш бўйича 
тизимли ишлар олиб борилмоқда.

Мамлакатимизда сўнгги йилларда инвестициявий муҳитни 
яхшилаш, давлат иштирокидаги корхоналарни ислоҳ қилиш, 
корпоратив бошқарув тизимини такомиллаштириш ва 
унинг қонуний асосларини янада кучайтириш юзасидан 
амалга оширилаётган ислоҳотлар тизимли тус олди. Хусусан, 
иқтисодиётда давлат иштирокини қисқартириш, давлат 
активларини хусусийлаштириш орқали мулкчиликни 
кенгайтириш, самарасиз ишлаётган ва истиқболсиз 
корхоналарни тугатиш борасида кенг кўламли чора-тадбирлар 
кўрилмоқда. Чунки тараққиётнинг ҳозирги босқичида давлат 
активларини бошқаришга бозор тамойилларини жорий этиш 
алоҳида аҳамият касб этади.

Жасурбек ОТАНИЁЗОВ,
иқтисодиёт фанлари 
доктори, профессор

Мактаб таълими ва моддий-техник база-
сини ривожлантиришни ёқлаб 3 мингга 
яқин киши овоз берди. Энди бу ерда уму-
мий қиймати 1 миллиард 200 миллион 
сўм бўлган қурилиш-ободонлаштириш 
ишлари амалга оширилади.

— Маҳалламиздаги Обод турмуш, 
Боғбонлар, Мундуз ва Гулзор кўчалари-
даги 1035 дан ортиқ хонадонда 5300 дан 
зиёд одам яшайди, — дейди Хўжаобод 
тумани “Хидирша” маҳалла фуқаролар 
йиғинида яшовчи Йўлдошбек Зуҳрид-
динов. — Аҳоли ва тадбиркорлик субъ-
ектларининг кўпайиб бораётгани электр 
энергиясига талабни ҳам оширди. Чун-
ки трансформатор, узатиш линиялари 
ва симёғочлар узоқ йиллар давомида 
эскириб, кучланишни кўтармай қолган. 
Сал шамол турса ўчиб қолади, қиш мав-
сумида муаммолар кўлами янада орта-
ди. Юклама ортиши натижасида транс-
форматорлар тез-тез куйиб  қолади, 

андижон вилоятининг 
қўрғонтепа тумани қорасув 
шаҳридаги “Бирлик” маҳалла 
фуқаролар йиғинида ўтган 
асрда қурилган, айни кунда 
1100 ўқувчи таълим олаётган 
53-умумтаълим мактаби 
бир неча йиллардан бери 
таъмирга муҳтож.

Хусусан, фуқаро авиацияси, энергети-
ка, кон-металлургия ва электротехника 
саноати, йўл-қурилиш соҳаси, қурилиш 
материаллари, қишлоқ хўжалиги ва иқти-
содиётнинг бошқа тармоқларида тарки-
бий ўзгаришлар амалга ошириляпти.

Шу ўринда Иқтисодий ҳамкорлик ва 
ривожланиш ташкилоти (OECD) тамо-
йиллари асосида ишлаб чиқилган Давлат 
иштирокидаги корхоналар учун корпора-
тив бошқарув қоидалари 114 та шундай 
субъектга жорий этилиб, 27 та корхона 
раҳбарларини танлов асосида сайлаш 
(тайинлаш) амалиёти бошланганини ай-
тиб ўтиш жоиз. Ҳукумат томонидан амалга 
оширилаётган мазкур чора-тадбирлар ху-
сусийлаштиришнинг юқори натижаларга 
эришишида муҳим дастуруламал бўлиб 
хизмат қилади, албатта.

Умуман олганда, миллий иқтисодиё-
тимизда ушбу йўналишда бажарилаёт-
ган ишлар самарасини қуйидагилар би-
лан изоҳлаш мумкин: 

— хусусийлаштириш жараёни нати-
жасида мамлакатимизда хусусий мулк-
чилик ва тадбиркорликни ривожланти-
ришга кенг имкониятлар яратилди. Шу 
туфайли иқтисодиётнинг кўплаб соҳа 
ва тармоқларида янги корхоналар пай-
до бўлиб, уларда самарали меҳнатни 
рағбатлантирувчи замонавий тизимлар 
яратилди. Аҳоли орасида мулкдорлар 
қатлами шаклланиб, улар мамлакат 
ижтимоий-иқтисодий ривожида муҳим 
роль ўйнамоқда;

— давлатнинг мулкка мутлоқ эгали-
гига барҳам берилди ва иқтисодиёт-
да эркин рақобат муҳити шаклланиши 
 бошланди;

— иқтисодиётда муҳим таркибий ўзга-
ришлар амалга оширилди;

— Ўзбекистон иқтисодиётининг чет 
мамлакатлар иқтисодиётига интеграция-
лашуви асоси яратилди, хусусийлашти-
рилган мулк негизида қўшма корхоналар 
барпо этиш тезлашди;

– иқтисодиётнинг турли соҳаларида-
ги паст рентабелли, зарар билан ишла-
ётган корхоналарда янги механизмлар 
жорий этилиши инвестициялар ортишига 
олиб келди. Буларнинг бари, ўз навбати-
да, корхоналарнинг дебиторлик ва кре-
диторлик қарзлари камайишига, тўлов 
қобилияти ошиб, фаолияти барқарорла-
шуви, умуман, ишлаб чиқаришнинг мо-
дернизациялашувига замин яратди.

Бу чоралар 2026 йилга бориб, 
Ўзбекис тон ялпи ички маҳсулотида хусу-
сий секторнинг улушини 67 фоиздан 80 
фоиз, экспорт ҳажмида эса 32 фоиздан 
60 фоизга етказишда мустаҳкам асос 
бўлади. 

ХУСУСИЙЛАШТИРИШ — 
И¯ТИСОДИЁТ РИВОЖИНИНГ

МУ²ИМ ТИРГАГИ

Жасорат

Сталинградда қақшатқич зарба еб, ортга тис-
ланишга мажбур бўлган фашистлар стратегик 
ташаб бусни қайтариб олиш мақсадида Курск 
атрофидаги жангларга катта умид боғлаган 
эдилар. Аммо Курск мудофааси учун қирғинба-
рот тўқнашувларда Марказ ва Воронеж фронти 
қўшинлари мислсиз қаҳрамонлик кўрсатиб, фа-
шист босқинчиларини улоқтириб ташлашади.

Бу муваффақиятни ривожлантириш учун 
Курск томон юборилган қўшинлар қарши ҳужумга 
ўтишади. 1943 йил август ойида босқинчилар-
нинг ўттизта дивизияси яксон қилинади ҳамда 
Орёл, Белгород ва Харковь шаҳарлари озод эти-
лади.

Қўшинлар таркибида артиллерия батарея-
сининг танкка қарши нишонга олувчи гуруҳида 
наманганлик юртдошимиз, “Жасорат” медали ва 
жанговар “Қизил байроқ” ордени кавалери, кичик 
сержант Абдусаттор Раҳимов ҳам бор эди. Гарчи 
унинг исми маршал Жуковнинг китобига тушма-
ган бўлса-да, ҳарбий техникани моҳирлик билан 
ишлата олиш бобида кўпчиликка ўрнак бўлган.

Абдусаттор Раҳимовнинг 1975 йилда собиқ 
ҳарбий мухбир С.Смирнов билан бўлган суҳбат-
да айтганлари эътиборга моликдир:

“Танк сен томон келаётганидан хабардорсан, 
кўриниб турибди у, аммо барибир отишга улгур-
май қолишинг ёки хато кетишинг мумкин. Мана, 
сен мўлжалга олдинг, масофани тезда чамалаб 
чиқдинг, аммо бир лаҳзанинг ўндан бир қисмига 
кечиксанг борми, у битта ўқи билан сенинг зам-
барагингни парчалаб осмонга учиради ёки етиб 
келиб, устингга ташланади, ер билан қоришти-
ради...”.

Аммо Абдусаттор Раҳимов ўзининг жанго-
вар фаолиятида ҳеч қачон адашмаган, доимо 
мўлжални тўғри олган, натижада унинг тўпи ўз 
вақтида ва аниқ отилар эди. Шунинг учун ҳам 
қўмондонлик ахборотларида Абдусаттор хизмат 
қилган бўлинма ҳисоботлари барча қуролдошла-
ри ҳавас қиладиган, ғурурланадиган фактларга 
бой эди. Қаҳрамоннинг хотираларида шериклари 
ҳалок бўлгани тўғрисида гап йўқ, яраланишлар 
бўлиб турарди. Ўзи эса уч марта яраланган. 

Маршал Жуков ўз хотираларида таъкидлаши-
ча, олий қўмондонлик Курск атрофидаги жанг-
ларни тайёрлаш, хусусан, қўшинларни қайта 
гуруҳлашда бир оз сусткашликка йўл қўйгани 
натижасида муайян мураккабликлар ҳам рўй 
берган. Шу боис, олий қўмондонлик қўшинлар 
олдига пайсалга солмай зудлик билан душманни 
таъқиб қилиш, тезроқ Днепрга ва унинг ғарбий 
қирғоғига ўтиш вазифасини қўяди. 

Днепр дарёси Киевни озод этиш йўлида бўл-
ган энг аҳамиятли, катта тўсиқ эди. Немислар бу 
жойда жон-жаҳдлари билан қаршилик кўрсатиши 
аниқ. Аммо пухта тайёрланган операция бўйи-
ча уюштирилган шиддатли ҳужум, жангчилар 
жонбоз ликлари натижасида 1943 йил сентябрь 
ойи сўнггида улкан дарёнинг нариги қирғоғида 
кенг ва муҳим плацдармни ишғол этишга муваф-
фақ бўлинади. 

Днепр учун бўлган жангларда кўрсатган мард-
лик, қаҳрамонликлари учун кўплаб аскар, сер-
жант, офицер ва генераллар Совет Иттифоқи 
Қаҳрамони унвони билан тақдирланадилар. Бу-
лар орасида ўз замбараги билан душманнинг 
ўнлаб ҳарбий транспортини, танк, пулемёт ва 
артиллерия ўт очиш нуқталарини янчиб ташлаш-
га муваффақ бўлган, қанчалаб ёвузларни ер ти-
шлатган кичик сержант Абдусаттор Раҳимов ҳам 
бор эди. Дарҳақиқат, Абдусаттор ҳарбий техника 
сирларини қунт билан ўрганиб, зийраклиги ва эп-
чиллиги эвазига бир кунлик жангнинг ўзида душ-
маннинг тўққизта танкини мажақлаганди.

Абдусаттор Раҳимов жангларда кўрсатган 
мардлиги ва жасорати учун қаҳрамонлик юлду-
зидан ташқари тўртта орден ва еттита медаль 
билан тақдирланган эди.

У табиатан ўта камтар инсон эди. Бу жанговар 
ўртоқларига муносабатида ҳам сезилиб турган. 
Қаҳрамоннинг камтарлик хусусиятига у ҳақда 
 эълон қилинган материаллар билан танишиш 

Бундан 23 йИл аВВал...
2000 йил ёз ойларида Сурхондарё вилоятининг 

Сариосиё ва Узун туманларида рўй берган муд-
ҳиш воқеалар ҳали-ҳануз ёдимиздан кўтарилгани 
йўқ. Ўшанда бир гуруҳ жангарилар Ўзбекистон 
чегарасини бузиб кирган ва қонли тўқнашувлар 
юз берган эди. Улар-ку тезда йўқ қилинди, лекин 
юртимизнинг бир қанча довюрак йигитлари ҳам 
қаҳрамонларча ҳалок бўлди.

Ватанимиз чегаралари дахлсизлиги учун азиз 
жонини қурбон қилган бу мард йигитларнинг хоти-
раси ҳеч қачон унутилмайди. Президентимиз жорий 
йил 13 март куни Термиз шаҳридаги ёш чегарачи-
лар ҳарбий-академик лицейида Ватан ҳимояси ва 
эл-юрт тинчлиги йўлида ҳалок бўлган ҳарбий хиз-
матчилар ва ходимларнинг оила аъзолари билан 
учрашганида ҳам бу ҳақда гапириб ўтди.

Давлатимиз раҳбари мардона ҳалок бўлган 
ҳарбий хизматчиларни номма-ном ёдга олар 
экан, бундай довюрак фарзандларни дунёга 
келтириб, ҳақиқий ватанпарвар қилиб тарбияла-
ган ота-оналарга, уларнинг умр йўлдошлари ва 

 фарзандларига халқимиз номидан чуқур миннат-
дорлик билдирди.

“Эл-юрт учун жонини фидо қилган ўғлонла-
римизни “ҳалок бўлган” дейишга тил бормай-
ди. Улар оиласи учун, Ватанимиз учун ҳамиша 
барҳаёт”, деди Шавкат Мирзиёев.

Президентимиз шу куни — 13 мартда “Ватан 
ҳимояси ва эл-юртимиз тинчлиги йўлида  ҳалок 
бўлган ҳарбий хизматчилар ва ходимлар оила 
аъзоларини ижтимоий қўллаб-қувватлашни 
кучайтириш чора-тадбирлари тўғрисида”ги 
фармонни имзолади. 

Унда ҳалок бўлган ҳарбийлар ва ҳуқуқ-тар-
тибот ходимларининг меҳнатга лаёқатсиз оила 
 аъзолари учун пенсия миқдори оширилиб, фар-
зандлари боғча, коллеж, техникум ва олийгоҳда 
бепул таълим-тарбия олиши белгиланган. Оила 
аъзоси даромадининг солиқдан озод қилинадиган 
суммаси 2 баробар кўпайди. Бу тартиб ходимнинг 
фарзандларига ҳам татбиқ этилади. 

Бундан ташқари, уларнинг оила аъзолари ҳар-
бий шифохоналарда текин даволаниш ҳуқуқига эга 
бўлади ва навбатдан ташқари стационар тиббий 

Қодиржон НОСИРОВ, 
НамДУ профессори, 
Ўзбекистон ёзувчилар 
уюшмаси аъзоси

мАРШАЛ бИЛАн УчРАШгАн 
ªЗБЕК ЖАНГЧИСИ

ХОТИРА МУ£АДДАС
бир-биримизни ¿адрлаб 

яшаш — олий саодат!

Ватан олдидаги бурчни адо этиш чоғида юртимиз озодлиги, 
халқимизнинг бугунги тинч ва осойишта ҳаётини таъминлаш йўлида 
ҳалок бўлган мард ва жасур ўғлонларимизнинг азиз хотирасига 
эҳтиром кўрсатиш биз учун ҳам фарз, ҳам қарздир. 

Шавкат МИРЗИЁЕВ, 
Ўзбекистон Республикаси Президенти

* * *
Ҳа, мардлар жасорати ҳеч қачон унутилмайди. 

Чунки юртнинг тинчлигини асраш, сарҳадларимиз 
дахлсизлигини таъминлаш осон иш эмас. Бу йўл-
да ҳалок бўлган Ватан ўғлонлари — жасур ҳар-
бийларимизни ёдга олмоқ барчамизнинг инсоний 
бурчимиздир. 

Мақолани Президентимизнинг “Эзгу мақ-
сад йўлида бирлашган халқ ва давлатни ҳеч 

Эломон 1978 йили Сир-
дарё вилояти Сирдарё ту-
мани Тараққиёт маҳалла-
сида оддий деҳқон оиласида 
дунёга келган. Ўзбекистон 
Қуролли Кучлари сафида 
шартнома асосида хизмат 
бурчини ўтаётган катта 
сержант Эломон Отажонов 
2000 йилда Сурхондарё ви-
лояти Узун туманида бўл-
ган жанговар ҳаракатларда 
душман ўқидан яраланиб ҳа-
лок бўлган. “Жасорат” ме-
дали билан мукофотланган.

Янглиш 
ОТАжОнОВА,
катта сержант 
Эломон 
Отажоновнинг онаси:

— Отам, онам деб 
бўзламоқ — мерос. Ле-
кин ҳеч ким боламлаб 
йиғламасин. Эломон-
жоним чимилдиқ кўр-
мади, ёр-ёр садолари остида 
куёвлик сарпосини киймади, зур-
риёт қолмади. Аммо қаҳрамон 
бўлиб бу дунёни тарк этди. Ўғ-
лимдан мингдан-минг розиман. 
Кўнг лимни ёритадиган жиҳат —  
дилбандим қаҳрамон, юрт фидо-
йиси. Шу сўзлар жонимга ма-
дад ва куч беради. Демак, мен 
 дунёдаги энг бахтли онаман!

Нуридийдам ҳақида хотира 
китобида шарафли ҳикоя ёзиб 

қолдирилган. Ўзи ўқи-
ган мактабига номи 
берилди, бюсти ўрна-
тилди. 

Президентимиз -
нинг яқинда кучга кир-
ган фармони ижроси 
доирасида Сирдарё 
тумани мудофаа 
бўлими ходимлари 
келиб, анчагина ту-

шунтиришлар бериб кетди. Худо 
хоҳласа, байрамдан сўнг пойтахт-
даги ҳарбий госпиталда давола-
нишни режалаштирдик. 

Турмуш ўртоғимга ҳам соғ-
лиғини тиклаши, санаторийда 
даволаниши учун текин йўллан-
ма берилди. Шундай имкониятга 
эга бўлганимиздан мамнунмиз. 
Илоҳим, юртимизга файзу барака 
ёғилсин. Барчамиз Аллоҳнинг па-
ноҳида соғ-омон бўлайлик!

наргиза РАжАБОВА, 
катта лейтенант Чори Ражабовнинг қизи:

— Термиздаги учра-
шувга онам билан бор-
дик. У ерда Президенти-
миз биз билан шунчалар 
самимий ва дилдан суҳ-
батлашдики, эслаганим 
сари қувончдан энтикиб 
кетавераман. Отам ҳалок 
бўлганида опам олти, мен 
эса уч яшар қизча бўлган-
ман. Мурғак қалбимиз би-
лан отажонимни соғиниб, 
ичикиб, эшикларга кўз ти-
киб кутган кунларимиз кўп бўлган. 

Кемтик кўнглимизни тўлдириш учун онажоним 
бизни ҳалигача кўз қорачиғидай асрашга ҳаракат 
қилади. Худога шукр, опам Тошкент давлат шарқ-
шунослик институтини, мен Ўзбекистон давлат 
жаҳон тиллари университетини тугатдик. Ҳамон 
изланишдамиз. 

Ватани учун кўксини қалқон қилиб, бу ёруғ 
дунёдан ўтган отажонимнинг охиратлари обод, 
руҳлари шод бўлсин!

Анвар ҲАМРОЕВ, майор,
майор Абдикарим Ҳамроевнинг ўғли:

— Мен Термиздаги учрашувда давла-
тимиз раҳбари билан юзма-юз гаплашдим. 
Келажагимга замин бўладиган энг ёқимли 
сўзлар билан сийландим. Айниқса, онажо-
нимга қараб, “Сиз бу йигитнинг онаси-
мисиз?! Шундай фарзандни тарбияла-
ганингиз учун сизга раҳмат”, деганида 
ўзимнинг ҳам, онажонимнинг ҳам ҳаяжон-
дан қулоқларимиз битиб қолгандек бўлди. 

Раҳматли отам Абдикарим Ҳамроев ҳарбий учувчи бўлган. 1969 
йилда Бухоро вилоятида туғилган. 2000 йилда жанговар топшириқни 
бажариш чоғида 31 ёшида авиаҳалокат натижасида ҳалок бўлган. 
Юрт тинчлиги йўлидаги меҳнатлари учун “Жасорат” медали, II дара-
жали “Шон-шараф” ордени ва бир қанча фахрий ёрлиқлар, вафоти-
дан кейин эса эсдалик нишонлар билан тақдирланган. 

Умида АШИРОВА, 
катта лейтенант 
Шермуҳаммад Ашировнинг 
турмуш ўртоғи:

— Президентимиз билан 
Термизда бўлган учрашувда 
мен ҳам бор эдим. Бу учра-
шув ҳаётимдаги энг яхши 
кунларнинг бири сифатида 
хотирамда қолди. Давла-
тимиз раҳбарининг тинч- 
осойишталигимиз йўлида ҳалок бўлган 
ҳарбийлар ҳақида айтган гапларини 
эшитиб турган барча оналар ва фар-
зандлар қувончдан кўз ёшларини тия 
олмади. 

Турмуш ўртоғим вафот этганида 21 
ёшда эдим. Бир ярим яшар қизалоғим 
Маҳмудани бағримга босганча ёлғиз қол-
ганман. Мурғаккина чақалоқ қизим ҳам 
дадасига қаттиқ меҳр қўйган экан. “Дада, 
дада”, дея йиғлар, эшик тиқ этса, “дадам 
келди”, дея чопқилларди. Ўша кунларни 
эсласам юрагим ўртаниб, бўғзимга нима-
дир тиқилгандай бўлаверади.

Давлатимиз раҳбари турмуш ўр-
тоғимнинг номини ҳурмат билан ўқи-
ганида ҳая жондан, қувончдан бошим 
кўкка етгандай бўлди. Айниқса, Ватан 
ҳимояси ва эл-юртимиз тинчлиги йўли-
да ҳалок бўлган ҳарбий хизматчилар ва 

ёрдам олади. Уларга дори-дармон ва протез-ор-
топедия мосламалари олиб берилади, жарроҳлик 
харажатлари давлат ҳисобидан қопланади. Ҳалок 
бўлган хизматчининг ота-онаси, турмуш ўртоғи 
ҳар йили санаторийда текин даволанади, болала-
ри оромгоҳларда соғломлаштирилади. Уларнинг 
ота-онасига йилига икки марта темир йўл ва ҳаво 
транспортида юриш текин бўлади. 

Ҳалок бўлган хизматчилар оиласини ҳарбий-
лашган ва ҳуқуқ-тартибот идоралари томонидан 
оталиққа олиш амалиёти жорий этилади. Вилоят 
ҳокимликлари томонидан оғир аҳволдаги бундай 
оилаларга ҳар ой 400 минг сўм миқдорида нафақа 
бериб борилади.

Энди ҳалок бўлган ҳарбийларнинг уй-жой-
га муҳтож оилалари биринчи навбатда уй билан 
таъминланади, уларнинг оила аъзоларига ижара 
тўлови учун пул ажратилади ва бошқа бир қанча 
имтиёзлар берилади. Бир сўз билан айтганда, 
Президентимизнинг бу фармони Ватан учун жо-
нини фидо қилган ҳарбийлар хотирасини абадий-
лаштириш, уларнинг оила аъзоларини ҳар томон-
лама қўллаб-қувватлашда муҳим қадам бўлди

ПРезИдент туРМуШ ЎРтоҒИМнИнг 
ноМИнИ ЎқИганИда БоШИМ КЎККа етдИ

 ходимлар оила аъзоларини 
ижтимоий қўллаб-қувват-
лашга доир фармон нафақат 
бўшлиққа юз тутган қалби-
мизни, балки йиллар даво-
мида букчайишга шайланган 
қаддимизни тик тутишга яна 
бир замин тайёрлаб берди. 
Худо хоҳласа, фармонда 
кўзда тутилган имтиёзлар-
дан фойдаланамиз. 

Яна бир маълумотни 
айтиб ўтишим керак. Яратиб берила-
ётган шароитлар сабаб ёлғиз ёдгорим 
— қизим Маҳмуда 2018 йилда давлат 
гранти асосида Тошкент давлат юри-
дик университетига имтиёзли равишда 
ўқишга қабул қилинди. Ўқишни тамом-
лаганидан сўнг турмушга бердим. Бу-
гун ширингина неварам бор. Йиллар 
дардимни бир оз совитгандир, аммо 
юрагимдаги муҳаббат сўнмади. Ҳаё-
тимни қизимга бағишладим. Чунки қи-
зим отасига жуда ўхшайди. Турмуш 
ўртоғим “Менинг қизим дунёдаги энг 
чиройли ва энг ақлли қиз бўлади, 
ойдай бахт топади”, дея эркаларди. 
Бугун раҳматли отасининг орзулари 
ушалди. Қизимнинг бахтини кўриб, не-
варамнинг шодон қийқириғини эшитиб, 
бир суюнсам, сулоламиз давом этаёт-
ганидан минг карра шодланаман. 

сИз Бу йИгИтнИнг онасИМИсИз?

дунёдагИ энг БаХтлИ онаМан!

жасоРат асло 
унутИлМайдИ!

Чори Ражабов 1966 йили 
Сурхондарё вилояти Шер

обод туманида туғил-
ган. Сурхондарёдаги 
воқеалар бошланган-
да 34 ёшда бўлган. 
Махсус операциялар 
батальонида хизмат 

қилгани учун бирин-
чилардан бўлиб жангга 

сафарбар қилинган ва 
мардларча ҳалок бўлган.

қандай куч енголмайди. Илоҳим, қаҳрамон 
ўғлонларимизнинг охиратлари обод бўлсин. 
Юртимиз тинч, халқимиз омон бўлсин”, деган 
пурмаъно сўзлари билан якунладик. Зеро, хоти-
ра муқаддас, бир-биримизни қадрлаб яшаш эса 
олий саодат!

Гуличеҳра ДУРДИЕВА,
“Янги Ўзбекистон” мухбири

Шермуҳаммад Аширов 1975 йили Тошкент вилоятининг 
Янгийўл туманидаги Халқобод қўрғонида туғилган. Жиз-
зах олий ҳарбий авиация билим юртининг илк битирув-
чиларидан. 2000 йил Сурхондарё вилояти Сариосиё ту-
манида бўлган жанговар ҳаракатларда ҳалок бўлган. 
II даражали “Шоншараф” ордени билан тақдирланган. 
Халқобод маҳалласидаги кўча, шунингдек, тумандаги 

28мактаб катта лейтенант Шермуҳаммад Аширов 
номи билан аталади.

Мардлар жасорати ҳеч қачон унутилмайди. Чунки юртнинг 
тинчлигини асраш, сарҳадларимиз дахлсизлигини таъминлаш 
осон иш эмас. Бу йўлда ҳалок бўлган Ватан ўғлонлари — жасур 
ҳарбийларимизни ёдга олмоқ барчамизнинг инсоний бурчимиздир. 

Меҳрли сиёсат

Давлатимиз раҳбари “Юрт учун жо-
нини фидо қилган жасур ўғлонлари-
миз, довюрак фидойи фарзандлар-
ни дунёга келтирган, уларни ҳақиқий 
ватанпарвар инсон этиб тарбиялаган 
сизлар каби ота-оналарга, ҳарбийлари-
мизнинг садоқатли умр йўлдошларига, 
уларнинг фарзандларига ўз номимдан, 
халқимиз номидан яна бир бор чуқур 
миннатдорчилик билдирмоқчиман”, 
деганида инсон қадри улуғланадиган 
юрт фарзанди эканимдан кўксим ғурур-
га, ифтихорга тўлди. Овозимни баралла 
кўтариб, “Ўзбекис тон Республикасига, 
 Президентимга ва халқимга садоқат 
билан хизмат  қиламан”, дедим.

Президентимиз ташаббуси билан чоп этил-
ган “Мард ўғлонлар номи барҳаёт” китобида 

отамнинг шарафли ҳаёт йўли батафсил 
ёритилган. Ватан ўз қаҳрамонларини ҳеч 
қачон унутмаслигини кўриб улғайганим 
боис, Ватан ҳимоячиси деган шараф-
ли касбни танлаб, Тошкент вилоятида 
жойлашган ҳарбий қисмда хизмат қилиб 
келмоқдаман. Касбимдан фахрланаман. 

Отамга муносиб фарзад бўлишга, руҳини 
шод этишга интиламан. 

урушда битта мард жангчининг 
жасорати катта ҳарбий 
юришнинг муваффақиятини 
таъминлаб бериши мумкин. 
жаҳон тарихида бунга 
оид мисоллар исталганча 
топилади. Иккинчи жаҳон 
урушида қозонилган Ғалаба 
муносабати билан биз ушбу 
чизгиларда хотирламоқчи 
бўлган наманганлик 
жангчининг жанговар йўли ҳам 
зафарли одимларнинг ёрқин 
саҳифаларидан бўлган. 

жараёнида эътибор қаратдик. Чунончи, таниқ-
ли ўзбек публицист ёзувчиси (ҳам собиқ ҳарбий 
мухбир) Мумтоз Муҳамедовнинг 1976 йилда 
“Совет Ўзбекистони” газетасида эълон қилинган 
“Берлин коменданти” воқеий ҳикоясида шу жиҳат 
кўзга ташланади. Ҳикояда Абдусаттор Раҳимов 
ва собиқ ҳарбий мухбир Сергей Смирновнинг 
учрашув ва суҳбатлари батафсил баён этилади. 

Уруш фахрийлари учрашганда суҳбат мав-
зуси битта бўлади. Қолаверса, Смирновнинг 
бу учрашувдан кўзлаган алоҳида мақсади бор 
эди: Абдусаттор Раҳимов ҳақида батафсилроқ 
маълумот тўплаш. Аммо қаҳрамон ўзидан кўра, 
кўпроқ қуролдош дўстлари ҳақида гапиради. 
Шунда Раҳимовни аввалдан билган Смирнов 
унинг гапини бўлиб: “Кўп камтарлик қилаверма, 
ўша жангларда ҳаммадан кўра, ўзинг катта иш 
кўрсатган эдинг. Ҳатто фронт қўмондони маршал 
Родион Малиновский билан учрашганинг ҳақида 
ҳам ҳамшаҳарларингга ҳеч нарса демаганга ўх-
шайсан”.

“Ростдан-ми? Маршал Малиновский билан 
учрашганми?”, дея ҳайрон бўлиб сўраган экан 
Мумтоз Муҳамедов. Демак, урушнинг қаҳра-
мон фахрийларига оид тафсилотларни бизнинг 
ҳарбий журналист билмаган экан, биз бундан 
 Абдусаттор Раҳимовнинг шахси тўғрисида керак-
ли хулоса чиқариб олишимиз мумкин.

Маршал билан учрашув 1945 йил февралда 
бўлиб ўтган эди. 2-Украина фронти қўмондони 
Малиновский А.Раҳимовга яна битта жанговар 
мукофот — “II даражали Ватан уруши” орденини 
топшириш учун уни ўз ҳузурига таклиф қилади. 
Шу ерда табиий равишда бир савол туғилади: 
Нега энди кичик сержантга мукофот топшириш 
учун қўмондон уни ўз ҳузурига таклиф қилиб қол-
ди? Манбалардан, кинохроникадан биламизки, 
мукофотларни одатда қўшин сафлари олдида 
иложи борича тантанавор топшириш анъана-
си бўлган. Раҳимовни эса қўмондон ўз штабига 
чақирди.

Кўпни кўрган маршал кетма-кет жанговар 
мукофотларга сазовор бўлаётган оддий ўзбек 
йигити билан яқинроқ танишиш, қаҳрамон шах-
сиятини, характерини, унинг матонати замирида 
нима ётганини билиш мақсадида уни ўз ҳузурига 
чақирган бўлса, ажаб эмас.

Дарвоқе, маршал билан суҳбатни ёзиб ол-
ган киши оддий журналист эмас эди. Сергей 
Смирнов атоқли ёзувчи, “Брест қалъаси” ном-
ли машҳур асар муаллифи. Ҳамюртимиз Абду-
саттор Раҳимов ҳақида ҳам, албатта, ҳужжатли 
китоб яратиш ниятида ўша магнит тасмасини 
сақлаб юрарди. Ана шу мақсад билан ёзувчи 
1975 йили ўз қаҳрамони билан учрашиш учун 
 Ўзбекистонга келади. Тошкентда мамлакат раҳ-
барияти унга Мумтоз Муҳамедовни ҳамроҳ қи-
либ Наманганга кузатиб қўяди. 

Кўп ширин суҳбат, илиқ хотиралар орасида 
Абдусаттор Раҳимов ички чўнтагидан бир оз 
эзилган фотосурат чиқариб, Мумтоз Муҳамедов-
га узатади. Расмда Венгрия билан Чехословакия 
ўртасидаги Балатон кўли атрофида бўлган қат-
тиқ жанглардан кейин ҳордиқ олиб турган бир 
гуруҳ аскарлар, танкка қарши тўп бўлинмаси дам 
олаётган пайт акс этган эди.

Улар орасида нишонга олувчи Абдусаттор-
нинг кулимсираб турган чеҳраси яққол ажралиб 
турарди. Тўпчилар ёнидаги оқ папаха кийган 
киши  Украина фронтининг “За коммунизм” газе-
таси мухбири С.Смирнов эди. 

Сергей Сергеевич кўзларида илиқлик билан 
суратга боқар экан, деди: 

— Бу суратни, суратдаги одамларни ҳар қанча 
ардоқласа арзийди...

Сўнг портфелидан қоғозга ихчамгина ўралган 
бир нарса олиб, Абдусатторга узатаркан, деди:

— Менда ҳам сенга кўрсатадиган нарса бор.
Ўроғлиқ нарса магнит тасмаси бўлиб   

чиқди — бу ўша, маршал билан суҳбат ёзилган 
магнит  тасмаси экан.

– Шунча йиллардан буён асраб юраман. Ния-
тим сен ҳақингда, қаҳрамонликларинг тўғрисида 
китоб ёзиш. Ана-мана деб анча вақт ўтиб кетди. 
Тезроқ ёзмасам бўлмайди.

Суҳбат охирроғида Мумтоз Муҳамедов 
 Сергей Сергеевичдан сўради:

— Бўлажак китобнинг номи нима бўлади? — 
бу пайт Абдусаттор ташқарига чиққан эди.

— Аввал бола туғилсин, сўнг от топилиб қо-
лар, — кулимсирайди Сергей Сергеевич ва яна 
қўшиб қўяди: — Менга қолса, “Берлин комендан-
ти” деб қўйган бўлардим. 

— Нега энди “Берлин комменданти?”
— Чунки ўша, маршал билан суҳбатдан сўнг 

ташқарига чиққанимизда, Абдусаттор ҳазил-
лашгандай бўлиб: “Аттанг, маршалдан мени ҳеч 
бўлмаса икки кунга Берлинга комендант қилиб 
қўйинглар, деб илтимос қилмабман-да”, — деган 
эди... 

Қаҳрамон Абдусаттор Раҳимов оиласи билан 
бир пайтлар давлат томонидан ажратилган од-
дий торгина ҳовлида яшарди. Унда бори-йўғи 
иккита хона бўлган. Кейинчалик ўзлари яна икки-
та қўшимча хона қуриб олишди. Шаҳар мутасад-
дилари қаҳрамон оиласининг яшаш шароитини 
яхшилаш тўғрисида, албатта, қайғуришарди. 
Ижроия қўмита раиси шахсан икки маротаба хо-
надонига ташриф буюриб, коттеж қуриб берай-
лик, қаердан бўлсин, деб таклиф қилди. Лекин 
оила бошлиғи қатъий эди: “Девор ортида уму-
мий ҳовли, олтита оила яшайди. Улар қаерга 
 борсин?! Менга уят бўлади!”



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОнИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

Ғафур ҒулоМ таваллудининг 120 йиллигига

2023 йил 10 май, 90-сон Маърифат6

Шу ондаёқ атоқли шоиримиз Ғафур 
Ғулом номи, ҳар бир ўзбек ёддан била-
диган шеъри хаёлга келади. “Сен етим 
эмассан” кинофильмидаги ликопчага 
терилган қора нон тўғрамларига ўнлаб 
қўллар узатилиши, қолган урвоғи ҳам 
териб олинаётган лавҳалар хаёлда жон-
ланди... Билҳақиқат, сўзда ифодаланган 
фикр хотирани уйғотади, хотира эса тарих 
ҳаққониятини бадиий юксак ифода этган 
бадиият намуналари туфайли қуюқ, қаба-
риқ томонини дарҳол тасаввурга узатади. 
Тадбир нотиқлари сўзларини тинглаб ту-
риб, беихтиёр ўша сўз мансубиятини му-
шоҳада этасан... 

“Етим” сўзи она тилимизда неча за-
монлардан бери яшаб, вазият тақозоси 
билан қўлланиб келинаётган сўз-тушун-
ча. Бу тушунчадаги маъно ҳамма замон-
ларда қайдир бир инсоннинг ҳаёти —  
турмушида мудом юз берувчи ҳодиса. Бу, 
айниқса, уруш, қирғинбарот муҳорабалар 
бўй кўрсатган ҳар қандай ҳудудда муқар-
рар содир бўлади. Гарчи бу сўз — тушун-
ча азалий истифодада бўлса ҳам у “Сен 
етим эмассан” тарзидаги бирикма ҳолати-
да дарак гап хусусиятидан даъваткор — 
ундов гап, тасалли-таскин маъносидаги 
афоризм — ҳикмат мазмунини жо этиши, 
ҳеч шак-шубҳасиз, ардоқли шоиримиз 
Ғафур Ғуломнинг бадиий тафаккури ҳо-
силасидир. Урушнинг дастлабки кунлари-
даёқ эҳтирос ва тасаллига тўла “Сен етим 
эмассан!” деган ундов оҳангидаги сўз би-
рикмаси ўтган вақт давомида том маъно-
даги ижтимоий-миллий тушунча, қадрият, 
ҳикматли гап- ибора тусини олди. Ҳеч бир 
муболағасиз, яна журъат ланиб айтади-
ган бўлсак, бундай ҳикмат-ибораларни, 
умуммиллий ижтимоий салмоқ касб эта-
диган бундай бирик-
маларни, қай замонда 
бўлмасин, миллатнинг 
пешқадам вакиллари, 
пешволари, донишманд 
оталари айта олади. 
Яъни бундай катта маз-
мун ва миқёсдаги ибо-
ралар миллат оталари 
бўлмиш шахсларнинг 
маънавий ҳаққи, вако-
лати. Ғафур Ғулом умри 
бўйи истеъдоди ва фао-
лияти билан шундай ва-
колат олабилган шоир — 
миллат оталаридан эди. 
Ўз замонасида Соҳибқи-
рон Амир Темуру ҳазрат 
Алишер Навоий, жадид 
маърифатпарварлари 
Маҳмудхўжа Беҳбудий, Мунавварқори 
Абдурашидхоновдан бош лаб Фитрат, Аб-
дулла Қодирий, Чўлпону Ойбек ўшандай 
фазилатларни намоён этиб, миллат отаси 
ўлароқ тарих майдонида эътироф топга-
ни фикримиз далилидир. 

Миллат оталарининг ҳар бир сўзи, 
кори аъмоли авлодлар учун ибрат наму-
наси экани исбот талаб қилмас ҳақиқат, 
албатта. Айни чоғда улар сўзи, фаолияти 
сира завол кўрмай, аксинча, ҳайратлари-
миз боиси бўлиб келади. 

10 май — Ғафур Ғуломнинг қутлуғ 
таваллуд куни. Баҳонаи сабаб ҳар йили 
шоир мемориал уй-музейида йиғилиш, ёд 
этиш, амалга ошган ижодий лойи ҳалар 
тақдимотини қилиш, янгиларига ташаббус 
кўрсатиб, режалар тузиш анъана тусига 
кирган. Яна шу баҳона бу муҳтарам зот-
нинг ўзи ва сўзи ҳақида турли фикрлар, 
хотиралар, тадқиқий  мушоҳадалар ўртага 
тушади. Айниқса, шоирлиги  барчасидан 

баланду беҳроқ бўлгани учун бу валла-
матнинг сўзи, сўзи қатларидаги маъно 
қатламлари ҳақида фикр юритиш тотли-
роқ машғулот бўлади. Ҳар сафар йиғила-
диган катта-кичик издиҳомда ўша муноса-
бат, мушоҳада-тамсиллардан мутаассир 
бўлиб, ўзинг ҳам бисотингдаги таассурот-
лардан неларнидир хаёлингдан ўтказа-
сан, ўзингча завқланасан, ўзингча ҳайрат-
лар туюб, шарафига алёрлар айтасан...

Мунчалар чиройлисан,
азиз Ватаним,

Бодамдай минг кўз билан
севар баданим,

Сенсан аввал — охир,
сенсан севганим,

Жоним, юрак қоним,
ҳатто шу таним

Бир бутун ҳолида бари сеники.

Мана 33 ёшли навқирон йигитнинг 
қалб эпкинлари, юрак тўлқинлари. Ватан 
ҳақида не-не ёмби сатрлар, чўнг ва инжа 
қиёслар, метафора, оҳорли ташбеҳлар 
бор. Ана шу навқирон шоирга елкадош, 
сафдош дўстларининг бири Ватанни “чап-
пар уриб гуллаган боғ” (Ҳ.Олимжон), бо-
шқаси “бир кун кўрмаса қуёш соғингув-
чи, қишларида баҳор шивирлаган бир 

ўлка” (Ойбек) дея алқаса, 
Ғафур Ғулом муҳаббатини 
“бодомдай минг кўз” билан 
суюш лутфи орқали изҳор 
этади. Билмадим, бодомнинг 
минг кўзи бўлиб юртга кўн-
гил қўйиш метафорасини 
бошқа биров қўллаганми-
кин? Одатда бодомни тилга 
олишингиз билан унинг ўша 
“минг кўзи” тасаввурга кела-
ди. Юрт гўзалликларини кўз 
билан кўриб, завқини туяр 
экансиз, демак, шоир бизу 
сиз — оддий бир одамдан 
фарқли, “бодомдай минг кўз” 
билан Ватан манзараларини 
кўради, кузатади, ўша соҳир 
туйғуларни шу ҳолга муво-
фиқ ҳис этади. Демак, унинг 

муҳаббати сизу бизникидан чандон те-
ранроқ, миқёслироқ, салмоқлироқдир. У 
она юртини минг кўз ила суйгани каби бор 
вужудини борича унга бағишлайди ҳам. 

Шоирларнинг бу ёруғ дунёдаги кори 
аъмоли (миссияси) бўлакча — бағоят 
баланд. Уни бежиз пайғамбарлардан ке-
йинги зот деб шарафламайдилар. Шоир 
ўзи ёки яқинлари учунгина эмас, бал-
ки, аввало, жамият, халқ, миллат учун 
 масъулдир. Шу масъуллик даражасини 
қандай идрок этиши ва бадииятнинг қай 
бир жозиб рангинликларида акс этти-
ра билишига қараб шоирнинг ўша халқу 
миллат тарихидаги ўрни белгиланади, 
мавқеи, нуфузи тасдиқ топади. 

Ғафур Ғулом миллат олдидаги бурчи, 
масъулиятини теран англаган, бу чўнг 
туйғулар илоҳий бир мажбурият ўлароқ 
зиммасига юкланганини яхши билувчи 
ойдинлардан эди. Шу боис, шўролар қа-
тағон машинаси учинчи бор авжи адосига 

кўтарилаётган бир паллада “Чин арафа” 
шеърини ёзади. Октябрь тўнтаришининг 
йигирма саккизинчи санаси нишонланиши 
олдида шу ҳодисага бағишлаб 1945 йил 
2 ноябрда ёзилган бу шеър, агар “бағиш-
лов”и бўлмаса, қиёс олинган ҳодиса — 
диний маросим ва “чин арафа”, “ҳайитлик 
танга” каби сўз–истилоҳлар қўллангани 
учун муаллифи жазоланиши, машъум 
“тройка” ҳукмига топширилиши аниқ эди. 
Айни чоғда бу тушунча ва маросимлар 
бирор муносабат билан ёд этилмаса, 
архаик сўзларга айланиб, халқ хотираси-
дан ўчиб кетиши ҳам мумкин эди. Ғафур 
Ғулом каби шоирлар айнан “қалови”ни 
топиб, халқ хотирасини сақлагувчи, тил 
бойлигини авайлаб асрагувчи валламат-
лар бўлиб ўз илоҳий миссияларини ба-
жарадилар. Шу боис, даҳо шоирларнинг 
“Мен киби йўқ нодире” (навоий), “Қўл 
билан тиклаб бўлмас ҳайкал қўйдим 
ўзимга”(Пушкин) каби сатрларини беша-
ку шубҳа қабул қиламиз. Беназир шоир 
Ғафур Ғуломнинг ҳам “Ўзбек элнинг 
донг қозонган  Манасдай оқиниман” дея 
танти иддаолари сира малол келмайди. 
Аксинча, сиз-да унга қўшиласиз, дилдан 
иқрорлик изҳор этасиз... 

Таассуфки, “...шунос”ларимиз деярли 
эсламайдиган манзумаларда шу қадар 
мўл метофора, ташбеҳу қиёслар, мумтоз 
ва замонавий шеъриятга хос ўнлаб санъ-
ат, бадиий усуллар борки, ўқиб, уқиб қал-
бингиз ҳаприқиб кетади. 

Олмаотанинг олмасидай
Қон талашган юзларинг,
Конибодом бодомидай
Қурқуралай кўзларинг.
Олтой бўркин қинғир қўйган
Қошлари қундузларинг.
Саримойдай сўлқиллаган
Ғоз ўмровли қизларинг.
Ойнабулоқ сувларидек
Бахти бўлсин ярқироқ,
Женгай десам йироқ бўлмас,
Синглим десам яхшироқ.
(“Қозоқ элининг улуғ тўйи” шеъри, 

1945 й.)
Билфеъл, Ғафур Ғуломнинг шеър 

санъати, насру назмдаги санъаткорлиги 
тахлам-тахлам илмий китобларга мав-
зу бўлган, албатта. Бироқ илм ҳар қанча 
даъвою олим иддаода бўлмасин, ўша 
санъат туфайли пайдо бўлган руҳий сао-
датни омма ҳузурида бот-бот айтиб, эсла-
тиб турмоқ жоиз экан. Мана бу сатр ларни 
ўқиб, Ғафур Ғуломни кечаги кун шоири, 
яқин ўтмиш адабиётимиз вакили, тарих 
дея айтиб бўлармикин?!

Ким эдингу ким бўлолдинг,
Не бор азиз жонингда,
Эй дил, бергил сарҳисоб!

Шоир 1947 йилда ёзган “Биринчи 
шеър”и даги мазкур сатрлари билан биз-
нинг воқе шу кунларимизга ҳамқадам-
лигини аён этар экан, ўқувчини яна бир 
иқрорга мажбур этади. Беихтиёр яна 
унинг ўз эътирофини эътироф этасиз.

Ошиқларга пешволик
Даъвоси бор қонингда,

Қатордаги офтоб,
Камалакнинг товланиши
Нур баҳсидан ҳикоят.

Янги йил арафасида, байрамга бағиш-
лов ўлароқ ёзилган бу шеърни яна ўша 
ғафурона санъат, инжалик, нуктадонлик, 
жозиба, соҳирликнинг намунаси дея қа-
бул этасиз. Фалсафий фикр юксаклиги-
дан энтикасиз.

Қор тагида кўклам кутар
Таъзим билан бинафша,
Ер ухлайди ҳансираб.
Арпаларнинг намга тўйган
Иштаҳаси ҳамиша
Қиёқ чўзар нур сўраб.
Зарраларнинг томирида
Яшамоқ намойиши
Вулқонларнинг дағдағаси
Атомларда яширин.
Қалбинг билан тингласанг,
Электрик қилга қўшар 
Дарёларнинг ич сирин.
Аёвсиз ҳаётий жанг — 
Қувватдан ранг, ҳаракатдан
Муаммо осойиши.

Назаримда, ўн олти бандли мазкур 
шеър файласуф, адабиётчи, физик олим, 
ершунос, элшунос ва яна не бир “...шунос”-
нинг беҳаловат изланишларига сабаб бўла 
олади. Айни чоғда бу ман зума, таъкид этга-
нимиздек, бизнинг кунларимизга ҳамоҳанг-
лиги билан алоҳида эътиборли. Ахир “Ким 
эдигу ким бўлдик?” деган бу кунларимиз-
нинг рамзий риторик сўроғини Ғафур Ғулом 
етмиш йиллар наридаёқ сўраб турган бўлса 
ва, билҳақиқат, “дилга берган саволининг 
сарҳисоби”ни қилиб, ўзи яна шукроналик-
нинг маъносини изоҳлаб қуйидагича жавоб 
айтаётган бўлса, бунга ҳайрат ва эътироф 
алёрини аяб бўладими:

Асл бахтдир туғиб, ўсиб,
Яшаб, гуллатганинг ер —
Қариб ўлсанг мозоринг.
Она, бешик, боғу бўстон,
Дастгоҳу манглайда тер.

Еринг ва пахтазоринг — 
Шону шараф обрўйинг,
Маърифатинг шундандир.
Юрт саломат, халқ фаровон,
Оила тинч, бор ҳуқуқ — 
Одамзодга хос ғурур.
Ўзбекман деб кеккайганда,
Кенг пешонанг ёп-ёруғ.
Толеингга ташаккур;
Бали, ойнинг ярқираши —
Нур булоғи кундандир.

Ҳа, Ғафур Ғулом на бугун, на кел-
гусида ўз шеърлари учун, шоир укаси 
 Миртемир айтмоқчи, “хижолатлик эмас”, 
бўлмайди ҳам. Чунки унинг ҳар шеъ-
ри, ҳар сатрида ўзбеклиги уфуриб, кўкрак  
кериб — кеккайиб туради. Шоирнинг ўзбек-
лиги айни чоғда “одамзодга хос  ғурур” би-
лан тўйинтирилган. Шу боис, у ҳеч қачон за-
мон шитоби ва замона сўровларидан четда 
бўлмайди. Бинобарин, биз шоирнинг кенжа 
замондош авлодлари ва бизлардан сўнг кел-
ган, келаётган насллар ҳам “Ким эдигу ким 
бўлдик?” деган саволни ўз-ўзига бераркан, 
бот-бот  Ғафур Ғуломдай буюк назм соҳибқи-
ронига, унинг тажриба, сабоқ ва ўгитларига 
мурожаат этаверади. Бу вазиятда ҳам қалби 
дарё шоиримиз даъваткор сатрлари билан 
яна пешравлик қилиб тураверади. 

Келинг, дўстлар, вақт ўтмасин,
Меҳнат, истироҳатнинг
Қадаҳини сипқоринг.
Бўса билан иштиёқу
Дилдаги ҳароратни 
Хижолатдан қутқаринг.

Инсон табиати шундай нозикки, у 
муайян воқеа ва ҳодисалар туфайли 
кўнглида кечган туйғу ва ҳолатларини 
ташқарига дастурхон қилиб ёявермай-
ди. Ваҳоланки, қалбда жўш урган ҳа-
яжону ҳароратни гоҳи юзага чиқариш 
— самимият, ишонч ва акс-садо топиш-
га умид белгиси. Бу ўзига хос истиғфор, 
ҳамнишинлик истаги. Атроф жавонибда 
бахт, шодлик садолари янграб, қалбга 
эпкин берса, нега дилдаги ҳароратни 
яширмоқ ё жиловламоқ керак. Шоир ай-
нан шу ҳолатни назарда тутиб, “дилда-
ги ҳароратни хижолатдан қутқаринг”, 
яъни самимиятни, кўнгил розларини ба-
ралла айтинг, демоқчи бўлади. Самими-
ят эпкинланиб турганда уни билдирмас-
лик сира мумкин эмаслигини гўзал ва 
инжа сатрларда ифода этади. Бу рост-
мана ғафурона лафз, ғафурона беназир 
ифода тарзи. Уни бошқа ҳеч бир шоир 
билан адаштириб бўлмайди.

* * *
Биз яқинда мамлакатимиз раҳбари 

бош чилигида Янги Тошкент шаҳри пойде-
ворини қуришга бағишланган муҳташам 
издиҳомнинг гувоҳи бўлдик. Дарҳақиқат, 
бу кишини ҳаяжонлантириб, орзулар қу-
чоғига йўллайдиган ҳодиса.

Ўзбегу озарнинг инжа шоири Мақсуд 
Шайхзода (“Тошкентнома” достонида) 
айтганидек, “Шаҳарлар боқийдир, умр 
ўткинчи”.

Ҳа, ҳадемай бу ҳодисалар бир миллион 
жонли гўзал кент қад кўтаргани сари жонли 
тарихга айланади. Умр эса ўтиб боравера-
ди. Ана шу умр деган кўҳна мероснинг лаҳ-
заларини муҳрлаб қолмоқ тарихни кела-
жакка безавол етказмоқ деганидир. Бунинг 
моҳиятини буюк шоиримиз Ғафур Ғулом-
дан ўтказиб англатиш мушкул:

Ҳар лаҳза замонлар умридек узун,
Асрлар тақдири лаҳзаларда ҳал,
Умрдан ўтажак ҳар лаҳза учун
Қудратли қўл билан қўяйлик ҳайкал.

Шоир ниҳоятда топиб, ўхшатиб айтган! 
Машҳур “Вақт” шеърида келтирилган бу 
мисраларда шоир лаҳзалар учун ҳайкал 
қўймоққа даъват этаркан, ундан кейин-
роқ, 1946 йилнинг 12 ноябрь тонг отарида 
қоғозга муҳрланган “Тошкент” шеърида 
ўзи айтган ҳайкалнинг назмий намунаси-
ни яратган эди: 

Уфқнинг этагида
майин  қизиллик ўйнар,

Сўнгги кулимсаш билан
Зуҳро ҳам термулади.

Тарновда ўсмир чумчуқ
қанотини тузатар,

Кампир ҳовли саҳнида
ивирсилаб юради.

Ана сизга манзара — буюк мусаввир-
нинг сўз воситасида чизган ниҳоятда аниқ 
ва тиниқ тасвири. Бу тасвир тасаввури 
билан ўқувчи аста Тошкент пучмоқлари-
га — ҳовли-йўлакларига кириб боради. 
Ундан ўтиб, Хадра майдонида трамвайга 
ўтириб, шаҳар ичкарисига кириб кетади. 
Бу ёғи тўқимачилик фаб рикасининг гудо-
ги, мазут дудларини қора карвондек кўкка 
пуркаётган заводлар, юз тонналик ханпа-
да хамир қориб, нон пишириб, иштаҳани 
қитиқловчи ҳид таратаётган нон комбина-
ти, озиқ-овқат дўконлари саҳнини супура-
ётган сотувчи қизлар, олис манзилларга 
учишга шай турган шунқор-самолётлар... 
Қў йинг-чи, эрта тонгдан яшамоққа, ярат-
моққа чоғланган муаззам шаҳар — шаҳри 
азим Тошкент. Бу ёғи кун-соат ўтгани сари 
намоён бўлаётган тириклик юмушлари 
— вокзалда поезддан тушиб, шаҳарга 
кириб келаётган йўловчи қўноқлар, туғу-
руқхона деразаларидан қуёш билан баро-
бар кўз очган янги меҳмон — янги одам 
— чақалоқлар йиғиси, туркум-туркум бў-
либ мактаб сари отланган болалар... ва 
ҳоказо, ва ҳоказо. Тонг тун билан “сме-
на” алмашиб, офтоб найза бўйи бўлган-
да меҳнат жабҳаси бошланади. Шоир бу 
жараённи тўй, “меҳнат тўйи”нинг бошла-
ниши, дейди. Синчков нигоҳ билан хаё-
лан ва ҳаётан кузатаётган бу маҳобатли  
панорама — манзарага шоир бир умрлик 
севги билан ошуфта. Бу ошуфталикнинг 
 яратиғи эса — шеър: 

Туганмас хазинангни 
Тинмай қазганим бўлсин,
Шеър ёзганим бўлсин, 
Шеър ёзганим бўлсин!

Мана бу энди шоир-мусаввирнинг ўзи 
чизган манзарадан туйган завқу шавқнинг 
авжи адоси — авж пардаси. 

Шоир шеърини “Субҳидамдек тотади 
жонимга сучук бу шеър” дея қадрлайди. 

“Сучук шеър” — кутилмаган, ғалат, 
аниқроғи, гўзал ғалат ибора. Сучук деб, 
одатда, ичиш мумкин бўлган сувни ай-
тамиз — денгизу уммонларнинг сувидан 
фарқли, чанқоқни қондирувчи тотли оби 
ҳаётни шундай атаймиз. Шоир шеърга 
сучуклик сифатини берар экан, унинг 
ёқимли, ўта тотли эканини таъкидлайди 
ва бунинг сабаби деб субҳидамда кузат-
гани манзарага маҳлиёлик, умрнинг тонг-  
отари — навқирон ёшлик палласида 
муҳаббат эҳтиросига берилиб ўтли бўса 
олган мисол табиатнинг “бўсаи субҳ” 
неъматига етишгани учун шукроналик 
туйғуларини тўкиб солади, фараҳ туяди. 
Сўнг она шаҳрига мурожаат этиб, уни 
алқайди, улуғлайди:

Бебаҳо Тошкентимиз,
наҳоринг кундуздан шан,

Меҳнаткаш, мунис, ўртоқ,
қадрдон, дўст, эмукдош.

Қиши — ёз, кузи — баҳор,
туни кунидан равшан,

Лондон, Париж, Румога
алишмайман кўҳна Шош.

Ана улуғворликнинг беназир таърифи. 
Мана Ватанни “бодомдай минг кўз билан 
севиш”нинг исботи! Кишилик тамаддуни-
нинг чўққиси бўлган дунё пойтахтлари-
дан баланд кўради шоир муаззам шаҳри 
Шошни. Айни чоғда унинг бетакрор фасл 
товланишларидаги ёруғ рафторини таъ-
рифлар экан, меҳнаткашу мунислиги, 
мушфиқу қадрдонлигини алоҳида таъ-
кидлайди. Мунису мушфиқлик, меҳнат-
кашлик киши кўз олдига, аввало, она сий-
мосини гавдалантиради. Шоир бора-бора 
муаззамликка, яъни буюклик, улуғлик, 
муҳтарамликка дўнадиган мунис оналик 
қиёфасини чизади. Шеър бошланиши-
даги эрта саҳар “ҳовли саҳнида ивир-
силаб юрган кампир” шеър ниҳоясида 
мушфиқу муаззам она тимсолига ай-
ланади. Яъни кампирлиги билан кўҳна, 
меҳнаткаш, мушфиқу муаззам оналиги 
билан сарбаланд шаҳар — пойтахт.

Ана энди унинг тантанавор алёри якун-
да бундай жаранглайди: 

Муқаддас ўзбек элин
Кўрки сену бахтисен.
Шарқда ёруғ дарича
Ўзбек(нинг) пойтахтисен.

Халқона тасаввурдаги назмий метафо-
раларга тўйинтирилган бу шеърни ўқига-
нинг сари гўзал ташбеҳ-топилмалардан 
ҳапқириб, энтикиб кетасан. Ивирсиган 
кампир ўктам онага айланиб, ҳам кўҳна, 
қадим, ҳам кўркам, муаззам она шаҳар 
— пойтахт мисоли бўлиб, тасаввурга қўр 
беради. Мусаввирона тасвир, ҳар ҳоди-
са-ҳаракатни “минг кўз” билан кўриб куза-
тувчи билгич, тамсилу ташбеҳлари бепо-
ён ва бетакрор ҳассос ижодкор — шоир 
бахш этган ҳайрат бугунги ўқувчи ҳара-
катига тоб бериб, тамал тоши қўйилган 
Янги Тошкентга энди Ғафур Ғуломдек 
буюк санъаткор шоир ҳам кераклиги ва 
ярашиғли эканини бот-бот англатиб тура-
ди. Ватан суюшликнинг ўзига хос бетакрор 
намунаси бўлган бундай инжа шеърлар 
газета ва журналлар саҳифаларини не 
бир илинжларда тўлдириб ётган қулоч-қу-
лоч ҳиссиз “ватанпарварлик тизмалари” 
муаллифларини хижолатга солмасми-
кин, дея саволлар берасан ўзингга. Ахир 
 Ғафур Ғуломнинг “Тошкент” шеъри ёзил-
ган 1946 йилда пойтахтнинг марказий —  
Навоий кўчасидан бошқа замонавий қиё-
фа акс этган бирор кўча-кўйи, обод ман-
зили деярли йўқ эди. Шунинг ўзиданоқ 
илҳомланиб, тонготарда не бир ҳаяжону 
ҳароратда қўлига қалам олган шоир пой-
тахт таърифида қайта-қайта тилга олиб, 
алқаб, сўз, тас вир, билгичлик кашфиётла-
ридан ҳайратланиб эътироф изҳор этила-
диган бадиий мумтоз шеър намунаси ярат-
ганда, наҳотки бу куннинг кўкрак керган 
шоирлари ўша улкан ҳассосликка менг-
загулик манзума яратиб билмаса. Умид 
қиламиз, албатта. Умид улки, ҳадемай 
воқеликка айланажак Янги Тошкентни 
кўриб, унинг эртак монанд манзилларини 
кезиниб, яна бир Ғафур Ғулом туғилса ва 
“дилдаги ҳароратни хижолатдан қутқа-
риб”, яна гўзал шоҳ сатрлар битилса,  
не ажаб!

(Ғафур Ғулом ҳақида сўз)
ҳар йили 9 май — Ғалаба байрами, мустақиллик йилларида 
эса Хотира ва қадрлаш куни муносабати билан ўтган олий 
даражадаги тадбирларда бу сананинг аҳамияти, моҳияти, 
шарафи ҳақида сўз кетиб, Иккинчи жаҳон уруши йиллари 
Россия ва уруш бўлаётган бошқа республикалардан 
Ўзбекистонга кўчириб келтирилган бир миллионга яқин ёш 
болани ўзбек халқи “сен етим эмассан” дея бағрига олгани, 
бир бурда нонини бўлишиб бергани, албатта, ёдга олинади. 

Шуҳрат РИЗАЕВ,
Ўзбекистон 
Республикасида хизмат 
кўрсатган ёшлар 
мураббийси

